
В а р ы я н т  1

Заданне 1. Спішыце тэкст, афармляючы яго ў адпаведнасці з арфаграфічнымі і пунктуацыйнымі нормамі сучаснай беларускай літаратурнай мовы. 

Максімальны бал = 5 балаў
Добра/вядомы ў …учоным асяро.....і асабліва слав...нскім асабліва філалагічным паклоннік Слова як Бога-агн/я, ю/ прафес...ар /Д, д/октар філалагічных на...ук аўтар больш як /двух, дзвюх/ дз...сяткаў кніг па мове і закона... развіц...я яе а адначасова і беззакон...і што часам творыцца ў моўным агародзе намаганнямі н...граматных заканадаўцаў.../не/спецыялістаў Фёдар Міхайлавіч Янкоўскі не спяшаўся абнарод...ваць сва... літ...ратурныя творы. Відаць адсюль і с...ціпласць ці нават ас..ц...рожнасць у жанравым вызначэн...і таго што стварыў “эцюды” “абразкі”. Пагодзімся і “эцюды” і “абразкі” невялічкія д...лікатна выхапл...ныя з жыццёвай плыні імгнен...ыя карцінкі яе якія аўтар умеў убачыць і паказаць чытачам але і апавяданні ў самым сур’ёзным талкаванні гэтага саліднага празаічнага жанр/у, а/. 


Фёдар Міхайлавіч любіў слова. Але сказаць толькі “любіў слова” гэта сказаць зае...джаную прахадную банальнасць. Ён любіў працаваць са словам і ўмеў гэта рабіць. Так добры бондар дзес...ць разоў перакід...вае з рукі на руку ім жа адабраную з залацістага правага дрэва і ім жа выгабл...ваную клёпку паварочвае /ў/бок сонца прав...раючы на раўнінý на звонкас..ць і прыдатнас..ць для дзе...кі ці цабэрка каб паставіць яе на /адзіна/ўгатаванае ёй майстрам месца каб доўга служыла на радас...ць гаспадыні у рукі якой тая дзежачка ці цабэрак патрапіць. 

Заданне 2. Укажыце стыль тэксту, тып маўлення. Назавіце сродкі сувязі сказаў. Дакажыце, што мэтанакіраванасць выказвання паўплывала на выбар асобных моўных сродкаў і на сінтаксічную структуру сказаў.

Максімальны бал = 2 балы

Заданне 3. Праскланяйце лічэбнік 24859137. 
Балы: 2 балы
Заданне 4. Графічна ўкажыце марфемы ў словах. 
Балы: 3 балы

Капрызнічаць, прыкметна, адымжэць, пайсці, адабраную, паклоннік. 

Заданне 5. Дакажыце, што кожная з прыведзеных прыказак і прымавак адзінкамі свайго лексіка-семантычнага складу адлюстроўвае нацыянальную культуры Беларусі. 
Балы: 3 балы

1. Калок свой мілей за чужыя клямкі. 2. Чым за морам віно піць, лепш з Нёмана вадзіцу. 3. Што кажух, то не вата, што капуста, то не гарбата. 4. Як шанцуе, тады і Халімон танцуе. 5.Ліхтаром пушчы не асвеціш.

Заданне 6. Выберыце адпаведныя крытэрыі і згрупуйце прыведзеныя ніжэй пары слоў. 
Максімальны бал = 5 балаў


Кмен – кмін, інтэрпаляцыя – экстрапаляцыя, жэрабя – жарабя, нараспашку – наросхрыст, стракатаць – стракацець, калодзеж – калодзезь, акцэнт – націск, негатыўны – станоўчы, кампанія – мерапрыемства, прадуктыўныя – прадукцыйныя, абуджэнне – завяданне, філалогія – філялёгія.
Заданне 7. У кожным радзе сярод выдзеленых слоў укажыце лішняе. Абгрунтуйце. 
Максімальны бал = 3 балы


а) мала...кваліфікаваны работнік, сарака...васьмі...тысячны жыхар, добра ...арганізаванае мерапрыемства, далёка...ўсходнія сопкі; 


б) трыццаць...пяты кіламетр, заходне...беларускі дыялект, дыяметральна ...процілеглае рашэнне, урачыста...прачытаны верш;


в) Заходне...Беларуская раўніна, Давыд...Гарадоцкі раён, рамэн...раланаў-скі стыль, густа...населеная тэрыторыя.

Заданне 8. Дайце агульную характарыстыку апошняга сказа з тэксту. Пабудуйце схему. 
Максімальны бал = 3 балы
Заданне 9. Пісьмова адкажыце на наступныя пытанні. 
Максімальны бал = 3 балы


1) Якая знамянальная для беларускай графікі літара паслужыла асновай для своеасаблівага помніка, што быў адкрыты ў Дзень беларускага пісьменства і друку ў Полацку 7 верасня 2003 г.?


2) Якая лексічная моўная з’ява назіраецца ў наступным сказе?


Вазы адскрыпелі ў нізіне і стаў аглушальны спакой (П. Панчанка).


3) Якая памылка дапушчана ў сказе? Запішыце правільны варыянт.


Калі на ствале дрэва зрабіць надрэз, з яго закапае сок, што з’яўляецца не чым іншым, як гатовым дызельным палівам.

Заданне 10. Да старабеларускіх слоў падбярыце сучасныя адпаведнікі. Запішыце. 
Максімальны бал = 5 балаў


1. Абецадло – … ; 2. адамантъ – … ; 3. бадати – … ; 4. вборзде – …; 5. инвентованье – …. ; 6. каламаръ – …. ; 7. кгвяздаръ – … ; 8. кгребетъ – …; 9. наследокъ – … ; 10. ожикъ – … .

Заданне 11. Запішыце імёны, прозвішчы (псеўданімы) аўтараў.
Максімальны бал = 5 балаў

	1.
	“Адпомсцім”, “Водгулле”, “Голас зямлі”, “Першыя крокі”.
	

	2.
	“Блізкае і далёкае”, “У гарах дажджы”, “Што ён за чалавек”.
	

	3.
	“Строма”, “Gredo”, “Наля”, “Палеская рапсодыя”.
	

	4.
	“Матчына душа”, “Вячэрнія ветразі”, “Мая Іліяда”.
	

	5.
	“Акраец хлеба”, “Золак, убачаны здалёк”, “Нёманскія казакі”.
	


В а р ы я н т  2

Заданне 1. Як вядома, праект новай рэдакцыі Правілаў беларускай арфаграфіі і пунктуацыі (Мінск, 2004) прадугледжвае шэраг зменаў. Напрыклад, згодна з § 3, пасля зацвярджэння праекта мы павінны будзем пісаць трыё, адажыё, Рыё-дэ-Жанейра, Токіё. 

ЗАДАННЕ. Укажыце прычыны, якімі кіраваліся распрацоўшчыкі праекта, прапануючы падобныя напісанні. 


Максімальны бал – 4 балы.

Заданне 2. Запішыце тэкст у адпаведнасці з існуючымі словаўтваральнымі, арфаграфічнымі і пунктуацыйнымі нормамі сучаснай беларускай мовы.


Максімальны бал – 5 балаў.

Шкадуючы таптаць жытнёвую рунь Азаровіч рушыў у а...ход поля. Ішлося значна лепш чым па лес/у, е/ прамежак паміж б...рэзнікам і пол...м быў роўны парослы мяк...ай муравой мес...ц /не, ня/ тольк/а, і/ с...рабрыў азімку а і па...свеч...ваў пад ногі марознае паветра асв...жала і надавала сілы. На які час пачуў палё...ку пав...с...леў. Радаваўся што выратаваў ласёнка што /не, ні/ вельмі ўжо шмат засталося і...ці спрабаваў уявіць што скажа Марыся калі яны заявяцца. Але так было /не, ня/ доўга. Азаровіч пачаў а...чуваць што прыстае падбіўся ламала па...сніцу балюча было паварушыць шы...й. Ён ужо /не, ні/ ішоў а сунуўся хістаючыся ў бакі і астатні шлях здаваўся даўжэзным і ця...кім. /Не, Ня/ стрымна хацелася а...пачыць. Гэтак і вабіла хоць на хвіліначку расцягнуцца на мура...ку выпрастаць ацяжэлыя ногі і тулава. У нейкі момант Азаровіч ледзь /не, ні/ паддаўся спакусе ды стрымаўся ведаў калі расслабіцца потым будзе яшчэ горш. Ніякіх а...пачынкаў. Толькі і...ці загадаў ён сам с...бе і ў хуткім часе ў яго як у стаера а...крылася другое дыхан...е.

Заданне 3. Укажыце марфемны састаў падкрэсленых у тэксце (Заданне 2) слоў.


Максімальны бал – 4 балы (1 слова = 0,5 бала)

	Прыстаўка
	Корань
	Суфікс
	Канчатак
	Постфікс

	
	
	
	
	


Заданне 4. Адрэдагуйце і запішыце сказы.

Максімальны бал – 6 балаў
1. На тэрыторыі Гродзенскай вобласці маецца шмат навукова-доследных інстанцый і вопытных гаспадарак. 2. Улады Міншчыны распачалі фінансаванне праектаў у вобласці малога і сярэдняга бізнеса. 3. У новым гомельскім універмагу дваім дзяўчынкам вельмі спадабаліся сукенкі са штабелю. 4. Калі праязджаеш Брэшчыну ў пачатку жніўня, не можаш не здзівіцца зорчатаму небу над галавой. 5. Спецыялісты калгасаў Віцебскай вобласці пастаянна клапоцяцца, каб зямля была запраўлена дастатачнай колькасцю мінералагічных і арганічных угнаенняў. 6. Валодзіны бацькі патомныя хлебаробы, таму ён вырашыў вучыцца на агранома, каб прадоўжыць сямейную дынастыю.

Заданне 5. З якімі назвамі суадносяцца наступныя матываваныя батанічныя тэрміны. Аб’яднайце назвы ў групы паводле аднолькавай матываванасці. Запішыце.

1 бал за правільна ўказаную групу і адпаведныя прыклады
Агурочнік, амежнік, балотніца, бусельнік, бялюк, вастрыца, гарлачык, губасцік, гусялапка, дуброўка, жаўтушнік, званец, канюшына, парэчкі, ракітнік, ружа, чарніцы, чаротніца, часнотка, шлёмнік, ястрабок.

Заданне 6. Падбярыце прапушчаныя ўласныя назоўнікі, якія з’яўляюцца назвамі народных святаў. Запішыце, што вам вядома пра кожнае з гэтых святаў.
Максімальны бал – 5 балаў (0,5 бала за правільна падабраны ўласны назоўнік; + 0,5 бала за дакладнае і поўнае тлумачэнне народнага свята, абазначанага гэтым словам)
	№
	Прыказка
	Тлумачэнне свята

	1.
	__________ ночы ўварвала, а дня прытачыла. 
	

	2.
	Прыйшоў __________ – апаў лісток; прыйшоў ___________ – апала два.
	

	3.
	Калі на ____________ роса, сей грэчку і проса. 
	

	4.
	Прыйшоў _____________ , не пытай ні ў кога, бяры сявеньку і (ды) сей памаленьку. 
	


Заданне 7. Прачытайце пераклад ўрыўка з твора Віліса Лаціса “Сын рыбака”. 

— Ну, як ловіцца? Паказвай, дзе хаваеш сваіх ласосяў? – затараторыў Роберт. Он гаварыў крыху ў нос і адштурхоўваючыся языком ад нёба – відаць, пад уплывам французскай і англійскай моваў, якім навучаўся. Але Роберту нават пасавала гэтае лёгкае шапяляўленне, яно атрымлівалася так натуральна і нязмушана, што слухач не заўважаў дзіўнасці ў яго вымаўленні. 

ЗАДАННЕ: Выпішыце з рэплікі Роберта ў адзін слупок словы, ў якіх маюцца гукі, што вымаўляў герой, “адштурхоўваючыся языком ад нёба”, у другі – гэтыя гукі.


БАЛЫ: 1 бал за правільна выпісанае адно слова і 

правільна ўказаныя гукі ў гэтым слове.

	Словы
	Гукі
	Балы

	
	
	1 бал


Заданне 8. Укажыце тып скланення кожнага назоўніка.

Максімальны бал – 5 балаў (0,5 бала = 1 словы, дзе правільна

ўказана скланенне)


1) Хлапчанё (   ), 2) шкарпэткі (   ), 3) украінскія выбары (   ), 4) кішэнь (   ), 5) дражэ (   ), 6) драбіны (   ), 7) гваздзікі (   ), 8) Смаргонь (  ), 9) асяроддзе (   ), 10) БелТА (   ).

Заданне 9. Назавіце і выпішыце ўсе вядомыя вам сродкі сувязі, якія аб’ядноўваюць часткі тэксту (Заданне 2).


БАЛЫ: Указана адна група сродкаў сувязі і 

прыведзены ўсе прыклады з тэксту = 1 бал 
Заданне 10. З кожнага сказа выпішыце выказнікі. Укажыце тып выказніка і спосаб выражэння.

МАКСІМАЛЬНЫ БАЛ – 3 балы 

(0,5 бала за кожны правільна выпісаны і ахарактарызаваны выказнік.)


1. На нейкі час Азаровіч пачуў палёгку. 2. Кожнаму хочацца быць бліжэй да сваіх. (І. Шамякін) 3. Дзень меўся быць ясны, сонечны, жнівеньскі, падзалочаны не толькі сонцам, але і першым пажоўклым лісцем. (З. Бяспалы) 4. Вялікі Бор – казка майго дзяцінства, першая мая радасць, першы смутак і боль (Б. Сачанка). 5. Забіты не ўваскрасае. (В. Казько) 6. Хамаў, падхалімаў і падліз мы выведзем на чыстую ваду. (П. Панчанка)
	№
	Выказнік
	Тып выказніка
	Спосаб выражэння

	1.
	
	
	


Заданне 11. Пра якіх пісьменнікаў ідзе гутарка ў наступных тэкстах? Запішыце.
Максімальны бал = 3 балы.

1. Ён скончыў Горацкае каморніцка-агранамічнае вучылішча, а таксама Паўлаўскае ваеннае вучылішча ў Петраградзе. Працаваў каморнікам на Віленшчыне. У першую сусветную вайну быў цяжка паранены. Пачатак дакументальнаму жанру ў беларускай літаратуры ХХ стагоддзя паклала менавіта яго кніга, у якой паказана грабежніцкая сутнасць першай сусветнай вайны.

2. Гэты паэт рамантычнага складу вучыўся на гісторыка-філалагічным факультэце Пражскага універсітэта, быў рэдактарам часопіса “Новы прамень”. З-пад яго пяра выйшлі такія зборнікі вершаў, як “На ростані”, “З палёў Заходняй Беларусі”.

3. Адвяргаючы грабежніцкую рэформу 1861 года, ён пісаў: “цар у паноў сто раз пытаў, якую яны хочуць даці вольнасць мужыкам, а ў мужыкоў і разу не спытаў, якой яны хочуць вольнасці”.
В а р ы я н т 3

Заданне 1. Прачытайце тэкст і пісьмова адкажыце на наступныя заданні:

МАКСІМАЛЬНЫ БАЛ = 6 балаў.

1. Колькі і якіх знакаў прыпынку не хапае? 
2. Які тып маўлення тэксту?
3. Назавіце лексічнае значэнне слоў ячмені і аўсы, ужытых у тэксце. 
4. Якім словам аўтар назваў ‘пустазелле, палявую шматгадовую расліну з жоўтымі кветкамі’? 
5. Выпішыце падкрэсленыя словы, уставіўшы патрэбныя літары. 
6. З першых трох сказаў выпішыце словы, у якіх усе зычныя глухія. 

Вясна непрыкметна перайшла ў лета. Дні паплылі над зямлёй светлыя сонечныя, поўныя незлічоных пахаў травы і кветак. Адагрэтая за вясну зямля набрала сіл і зеляніна на ёй расце і шырыцца з такой шпаркасцю, што калі прыслухацца ўважліва дык уловіш, як выпр...стваюцца і цягнуцца каліўцы ўгору, і шасцяць і пераш...птваюцца. Жыта выйшла ў трубку і месцамі на ім з’явіліся пя...чотныя каласкі з прыўзнятымі вусікамі. Зазелянелі ячмені і аўсы пусціла пшаніца шырокія парасткі, загусцеў лён. І калі ўзнікне ветрык ён чапляецца за збажыну і гуляе ў ёй, і песціцца, а поле здалёк нагадвае ў такі час мора, што злёгку хвалюецца і пераліваецца то светла-зялёнымі то цёмна-сінімі фарбамі.


Усяму жывому зямля д...рыць шчодрасць. Запярэсцілі радуючы вока рознакаляровыя краскі на ўзмежках і пожнях, расце збажына, а поруч з ёй вылазіць лапушысты асот, раскідвае галінкі свірэпка, змешваецца з жытняй і пшанічнай рунню пырнік, выцягваецца над суседзямі іглісты хвошч. Кожнае каліўца імкнецца ўхапіць больш святла, паветра і ц...плыні.

Заданне 2. Запоўніце табліцу.

МАКСІМАЛЬНЫ БАЛ = 5 балаў (1 слова=1 бал або 0,5 бала, калі дапушчаны асобныя памылкі)
	№
	Слова
	Утваральная база
	Спосаб словаўтварэння
	Фанетычныя змены, якія адбыліся пры словаўтварэнні

	1.
	ажыццявіць
	
	
	

	2.
	аканіцы
	
	
	

	3.
	домработніца
	
	
	

	4.
	сяміструнны
	
	
	

	5.
	наледзь
	
	
	


Заданне3. Адной з актуальных задач у сённяшніх умовах, на думку мовазнаўцаў, бачыцца задача павышэння ролі беларускай мовы ў прэзентацыі іншанацыянальнай часткі культурнай прасторы беларусаў. Гэта значыць, што павінна паяўляцца больш перакладаў на беларускую мову як шэдэўраў сусветнай мастацкай літаратуры, так і навуковых прац. У рэчышчы гэтай навуковай задачы паспрабуйце рэпрэзентаваць прапанаваныя назоўнікі такім чынам, каб стала зразумела, да якога роду (мужчынскага, жаночага, ніякага) яны адносяцца. 

Узор: кальрабі – смачная кальрабі.
БАЛЫ = 0,5 бала за кожнае слова.
Безэ, бусідо, вáлі, вар’етэ, вержэ, дэкальтэ, кенгуру, кепі.

Заданне 4. Укажыце марфалагічны статус і сінтаксічныя функцыі гукавога комплексу “нічога” ў наступных сказах.

МАКСІМАЛЬНЫ БАЛ = 5 балаў (1 бал за правільнае ўказанне марфалагічнага статусу і сінтакічнай функцыі аднаго слова; 0.5 бала за нязначныя памылкі)

	№
	Марфалагічны статус
	Сінтаксічная функцыя

	1.
	
	



1. Спынюся каля роднае хаціны. Я помню ўсё. Нічога не забыў. (М.Башлакоў) 2. – Паслухай сюды, а возера нічога! – паведаміў сябру Міхась. 3. Хто вучыцца ў другую змену, тым яшчэ нічога, – можна выспацца і вывучыць урокі. 4. – А нічога жывуць беларусы: чыстыя гарады, прыгожыя вёскі! – прызнаўся аднойчы сябар з Германіі. 5. Віктар усміхнуўся, паклаў руку на маё плячо: – Нічога, Уладзімір Іванавіч, гэта пройдзе!

Заданне 5. Састаўце слоўнікавы артыкул для слова “праўда” на аснове наступных словаўжыванняў: 

МАКСІМАЛЬНЫ БАЛ = 4 балы (1 бал за кожны пункт)

1. Праўда вочы коле (Прыказка).

2. Ды пашлі ж ты, Божа, Праўду сваю тую з неба на зямельку, слязьмі залітую! (Ф. Багушэвіч).

3. Праўда, каб ведаў адразу, што чакае яго, мо яшчэ і падумаў бы: ці варта наважыцца на такое? (В. Быкаў).

4. Сенакос добры, праўда далекавата ад вёскі.

Заданне 6. Запішыце, якім адным беларускім дзеясловам-адпаведнікам можна замяніць прыведзеныя ў кожным радку рускамоўныя дзеясловы.

МАКСІМАЛЬНЫ БАЛ = 3 балы (0,5 бала за 1 беларускамоўны дзеяслоў)
	1) уездиться (о дороге), обмолотиться (о колосьях), отряхнуться (удалить грязь);

	2) поджариться (о картошке), обгореть (на солнце);

	3) сразить (пулей), заколотить (дверь);

	4) возвращать (взятое или утраченное), поварачивать (сено);

	5) насторожить, навострить (уши), поднять (воротник);

	6) воспитать (детей), вскормить (ягнёнка), взрастить (человека);


Заданне 7. Замяніце назоўнікі ўскосных склонаў прыметнікамі. Новыя словазлучэнні запішыце:

Максімальны бал  = 5 балаў (0.5 бала за адно словазлучэнне)


Вушы свінні – ... ; вуліцы Брэста – ; бераг Волгі – ; прэмія Скарыны – ; суд таварышаў – ... , дах з саломы – ... , сястра Косці – ... ; перапынак на абед – ... ; курлыканне жураўля – ... ; чалавек без імені – ... .

Заданне 8. Выявіце сказы, у якіх дапушчаны памылкі. Запішыце гэтыя сказы ў адпаведнасці з існуючымі нормамі.

Максімальны бал  = 5 балаў (1 бал за кожны сказ (0,5 бала здымаецца, калі зроблена спроба выпраўлення асобных правільна пабудаваных канструкцый)

1. Нашы бацькі і дзяды мелі непахісную ўпэўненасць у перамогу над ворагам.

2. Зараджэнне новай беларускай літаратурнай мовы адносіцца да першай паловы ХІХ стагоддзя.

3. З’яўленне напрыканцы 80-х гадоў ХХ стагоддзя ў тэатрах Беларусі драматургіі Славаміра Мрожака стала сапраўдным адкрыццём для айчыннай сцэны.

4. Ляснік спыніўся. Бачна, ён не чакаў убачыць на гэтай сцежцы лася.

5. Канец года – час справаздачна-выбарных сходаў на прадпрыемствах і ва ўстановах.

Заданне 9. Народная мудрасць кажа: “Каб маяму дзіцяці той розум наперадзе, што ў мужыка назадзе, то быў бы чалавек”. Якое значэнне маюць словы `наперадзе` і `назадзе`? Чаму вучыць гэтая прыказка?

МАКСІМАЛЬНЫ БАЛ = 4 балы
Заданне 10. З пункту погляду камунікацыйнай сітуацыі патлумачце, чым адрозніваюцца падкрэсленыя выразы з верша Р.Барадуліна:

Максімальны бал  = 3 балы

А птушкі расстанне прарочаць,

Зара маладая займаецца.

Кажу я табе: 

― Добрай ночы!”

Хоць трэба казаць:

― Добрай раніцы!

Заданне 11. Запоўніце пустыя клеткі ў табліцы: 

Максімальны бал  = 5 балаў (1 правільна запоўненая клетка = 0,5 бала)

	№.
	Пісьменнік
	Месца нараджэння
	№
	Пісьменнік
	Месца нараджэння

	1.
	
	фальварак Вязынка
	6.
	І.Мележ
	

	2.
	
	вёска Акінчыцы
	7.
	
	горад Орша

	3.
	Ф.Багушэвіч
	
	8.
	М.Гарэцкі 
	

	4.
	
	вёска Нізок
	9.
	
	вёска Саматэвічы

	5.
	К.Чорны
	
	10.
	Ф.Скарына

Заданне 1. Прынята лічыць, што няпарныя па цвёрдасці-мяккасці гукі [ж], [ш], [ч] у словах мяжа, шаша, корч ў розныя гістарычныя перыяды былі толькі мяккімі. Патлумачце, якія назоўнікі ў сучаснай беларускай літаратурнай мове могуць указваць на гэту ўстарэлую асаблівасць зацвярдзелых зычных.

Максімальны бал: 3 балы

Заданне 2. Пісьмова адкажыце на наступныя пытанні:

Максімальны бал: 5 балаў

	1.
	Якое слова па сваёй семантыцы выпадае з агульнага рада: ільнянішча, грачанішча, бульбянішча, папялішча, люцэрнішча? Выпішыце і патлумачце сваё рашэнне. (2 балы)

	2.
	Хто лішні ў кампаніі дзяўчат: сяброўка, каляжанка, манерка, швагерка, свякроўка? Выпішыце (0,5 бала) і патлумачце (0,5 бала)

	3.
	Як называюць: 1) ‘снег, які толькі што выпаў’ (1 бал); 2) ‘у вясельным абрадзе: месца (звычайна дзяжа, пакрытая кажухом), куды садзяць нявесту, часам жаніха’. (1 бал)


Заданне 3. Запішыце па-беларуску.

Максімальны бал: 3 балы (0,5 бала за правільны адпаведнік)

1. Исследвание процесса речи – _________________________________________;

2. Пламенная речь – ___________________________________________________;
3. Завёл речь о ... – ____________________________________________________;
4. У парня непонятная речь – ___________________________________________;

5. Об этом не было и речи – ____________________________________________;
6. Прямая (косвенная) речь – ____________________________________________.
Заданне 4. Запоўніце табліцу. 
Максімальны бал: 5 балаў
	Тэма: “Уласцівасці чалавека і якасці яго характару”
	Прыклад фразеалагізма
	Што абазначае фразеалагізм

	
	Ад шчырага сэрца (душы)
	

	
	Сцяўшы зубы
	

	Розум. Кемлівасць.
	
	

	Бесклапотнасць.
	
	

	
	Не пакладаючы рук; закасаўшы рукавы; душы паслухаючы.
	


Заданне 5. Настаўнік прапанаваў вучню адказаць на пытанне, як маглі быць утвораны словы дзяржзаказ, зернясклад, каморнік, надхмар’е, бондар, піск, бландзін, мінулае (успомнілася), загс, плытагон? Адказ атрымаўся наступны. Прааналізуце гэты адказ, выпраўце і патлумачце дапушчаныя недакладнасці. (1 бал за кожнае слова, дзе выпраўлена недакладнасць).
1. дзяржзаказ утварылася ад словазлучэння дзяржаўны заказ, спосаб утварэння – абрэвіяцыя; 2. зернясклад – ад словазлучэння склад для зерня, спосаб утварэння – словаскладанне; 3. каморнік – ад слова камора, спосаб утварэння – суфіксальны; 4. надхмар’е – ад хмара, спосаб утварэння – прыставачна-суфіксальны; 5. бондар – ад слова бонда, спосаб утварэння суфіксальны; 6. піск – ад дзеяслова пішчаць, спосаб утварэння нульсуфіксальны; 7. бландзін – слова невытворнае; 8. мінулае – слова невытворнае; 9. загс – ад спалучэння ‘аддзел забеспячэння афармлення грамадзянскіх службаў’, спосаб утварэння – абрэвіяцыя; 10. плытагон – ад словазлучэння ганяць плыты, спосаб утварэння – складана-нульсуфіксальны.

Заданне 6. Назіранні над мовай сучаснай газеты паказваюць, што вельмі часта няведанне дакладнага лексічнага значэння слова прыводзіць да маўленчага лішку. 1) Выпішыце са сказаў у табліцу (калі ёсць) лішняе(ія) слова(ы), патлумачце. 2) Запішыце, якім тэрмінам мовазнаўцы называюць гэту з’яву. 
Максімальны бал: 7 балаў

1. У такі святочны дзень на сцэну выносяць сцягі, уручаюць памятныя сувеніры. 2. На Усебеларускім з’ездзе ад Мінскай вобласці будуць прысутнічаць 95 чалавек дэлегатаў. 3. Жыхары новага аграгарадка з радасцю расказалі аб перспектывах на будучыню. 4. Нашы поспехі ў сельскай гаспадарцы – вынік паляпшэння агратэхнікі. 5. Студэнтам трэцяга курса С. Міхайлаву і В. Пятрову была аб’яўлена вымова за прагул заняткаў без уважлівых прычын. 6. Аляксея аднакурснікі называлі аніматэр кампаніі.

	№
	Лішняе(ія) слова(ы)
	Тлумачэнне.

	1.
	
	


Заданне 7. Прачытайце сказы. Запішыце: 1) якія адносіны звязваюць паміж сабой іх простыя часткі? 2) чым выражаюцца гэтыя адносіны ў вусным маўленні? 3) што дапамагае выразіць гэтыя адносіны ў пісьмовым маўленні? 
Максімальны бал: 3 балы.
1. У жніўні школа не працуе: дзеці на канікулах. 

2. Дзеці на канікулах – у жніўні школа не працуе.

Заданне 8. Укажыце катэгарыяльнае значэнне (часцінамоўная прыналежнасць) і граматычныя асаблівасці слова адзін у наступных сказах:

Максімальны бал: 4 балы (1 бал за правільна запоўненую клетку)

	1. Пастухі, адзін ужо ў немаладых гадах, марудлівы і паважны, другі намнога маладзейшы, порсткі і рухавы, няспешна пасоўваючыся за чарадой, то сыдуцца разам, то зноў разыдуцца ўбакі (В. Гардзей).

	2. Хлопцы, якія стаялі каля дуба, былі адных гадоў з намі.

	3. Паэзія валодае адной дзіўнай уласцівасцю: яна вяртае слову першапачатковую свежасць.

	4. Адны зоркі ўзрадаваліся першаму марозу, бо свяцілі ярчэй, чым у цёплыя летнія ночы.


Заданне 9. Прачытайце тэкст. Пісьмова адкажыце на пытанні?

Максімальны бал = 3 балы
	1.
	Тып маўлення? (0,5 бала)

	2.
	Чым характарызуюцца тэксты гэтага тыпу? (1 бал)

	3.
	Чаму аўтар вылучыў у тэксце столькі абзацаў? (0,5 бала)

	4.
	Якім спосабам вылучаныя абзацы звязваюцца ў суцэльны тэкст?(1 бал)


Купалле, Купала...

У кожным сапраўдным беларусу, у кожным паэце беларускім жыве Янка Купала як дух спаконвечнасці, як дух богадагодлівасці, як дух нязломістае мроі пра панавітую волю.

Шчырасць золата вызначаецца пробай, шчырасць беларуса, беларускасць ягоная вызначаецца Янкам Купалам. 

Купалле, Іван Купала, Янка Купала – гэта агонь.
Купальскі агонь – агонь ачышчэння ад забыцця сябе як крывічоў, як беларусаў. Вяртанне душы ў беларускасць.

Папараць-кветка – іскрынка ад купалаўскага вогнішча. Кветка, якая зорыцца праз вякі. Кветка, якую шукаюць з паганскіх часінаў, каб абнашчыць душу шчасцем – часцінкай святла нябеснага.

Папараць-кветка Купалавага слова – іскрынка з вогнішча беларускага духу. Іскрынка, якую раздзімаюць вятры спагады для Беларусі. Каб у цемры не блукала. Каб нашчыла Беларусь сваю душу Купалавасцю.

Агонь Янкі Купалы мусіць гарэць у кожным беларускім сэрцы, у кожнай чыстай беларускай душы! 

Каб беларусу заставацца беларусам. 

Каб багацеў на зоркі беларускі космас. 

Каб далячэў беларускі далягляд. 

Каб меней падала знічак з беларускага неба. 

Р. Барадулін

Заданне 10. Устаўце прапушчаныя літары. Патлумачце.

Максімальны бал = 4 балы.

Шмат малінаўскай моладзі вучыл___ся ў гарадах. (А.Гурскі)
Прабіл__ дзве гадзіны. (А. Гурскі)

Чацвёра салдат вывел___ з кустоў сабак. (Э.Самуйлёнак)

Узвіл___ся некалькі чорных дымных ракет. (М. Лынькоў)
Заданне 11. Прачытайце тэкст і адкажыце на пытанні.
1. Колькі гукаў у слове “прыхадзень”? 

2. Якое лексічнае значэнне слова “прыхадзень”? 

3. У чым падабенства ідэі верша Л.Рублеўскай і “Прадмовы” Ф.Багушэвіча да зборніка “Дудка беларуская”? 

4. Чаму аўтарка параўноўвае НАС з “чужынцамі”?
Максімальны бал: 4 балы
Мы – як чужынцы



на вуліцах нашых.

Дзе, і ў каго, і пра што ні спытай – 

Па-беларуску ніхто не адкажа.

Хочаш, каб слухалі, – 





мову мяняй.

Мы – як чужынцы.




Нас не разумеюць

Ні кіяскёры, ні культпрацаўнік.

Па-беларуску гаворыш – падзея

Для мінчука, што ад мовы адвык.

Мы – як чужынцы.




Калі на праспекце

Чуеш гаворку на мове бацькоў – 

Радасць такая – 

як быццам бы стрэціў

Недзе ў Анголе сваіх землякоў.

Мы – нібы прыхадні ў нашай сталіцы.

Мовай “вясковай”




кляймёны наш рот.

Што ж нам рабіць?





Мове роднай вучыцца!

Мова памрэ, 




а за ёю – 






народ.

(Рублеўская Л. Замак месячнага святла. – Мн., 1992. С.118)

Заданне 1. Запішыце з дапамогай літар беларускага алфавіта 10 магчымых варыянтаў слова РАСЧОСКА, каб гэтыя запісы чыталіся аднолькава. Пацвердзіце магчымасць патрабуемага чытання кожнай літары або спалучэння літар на прыкладзе рэальнага напісання якіх-небудзь беларускіх слоў.


Максімальны бал – 5 балаў (0,5 бала за кожны варыянт напісання і пацверджанне магчымасці патрабуемага чытання літар на прыкладзе рэальнага напісання беларускіх слоў). Пры адсутнасці пацверджання балы не налічваюцца.

Заданне 2. Перакладзіце на беларускую мову. 


Максімальны бал – 4 балы (0,5 бала за кожны сказ)

1. Нам в кротчайшие сроки необходимо установить степень загрязнения территории Гомельской области. 

2. Прочтение перед сном адной-двух страниц исторической прозы стало любимым занятием Андрея. 

3. Дед, говоривший без умолку, стал надоедать присутствующим. 

4. За озером, усеянным пёстрой водоплавающей птицей, сереет продолговатый павильон, возле которого, распуская хвосты, прохаживаются павлины и павы. 

5. Друзьям необходимо было разузнать правду. 

6. Юноши и девушки, не пренебрегайте советами старших! 

7. Родители должны увлечь детей спортом. 

8. Сергей увлёкся Ольгой.

Заданне 3. У якіх выпадках прозвішчы і імёны людзей могуць ужывацца ў множным ліку? Адказы падмацуйце адпаведнымі прыкладамі.


Балы: 1 бал за названы выпадак з адпаведным прыкладам.
Заданне 4. Выпішыце са сказаў Якуба Коласа падкрэсленыя словы і падбярыце да гэтых слоў сінонімы.


Максімальны бал – 5 балаў (0,5 бала за кожнае слова)
1. Даўно ўжо так не абедаў Пракоп, і лепшым доказам гэтага багатага абеду служылі засеўшыя ў зубах кавалачкі гавядзіны. 2. Дзед рабіў тамаванне, узмацняў берагі азярка. 3. Ён [Сымон] аб гэтым думаў многа, з дзедам радзіўся не раз, ды, вядома, у старога быў старэцкі і адказ: – Кінь ты, хлопча, абэцадлы! Лепей плюнь на іх, еге ж!.. 4. Ён спусціў пяро ў “атрамант”. 5. Лагчына цягнецца да самага лесу, а там зноў пераходзіць у балота з густым белым мохам, з багуном і бугайнікам. 6. Невысокі хударлявы чалавек наогул не верыць ні гэтай цішыні, ні гэтаму лясному спакою: гэта цішыня і гэты спакой – толькі зманлівая відомасць цішыні і спакою. 7. Браты за рукі пабяруцца, ў зямлянку вобцас панясуцца. 8. На сценах віселі розныя фатаграфіі, малюнкі ў прыгожых аправах, каберац каля стала, прыгожы абрус, – усё казала за тое, што Грынько жыў панам. 9. Унізе гоніць каламесу імклівасць злоснае ракі. 10. І дзядзька майстар быў на штукі, і быў механік на ўсе рукі: і дудку скруціць вам, і стрэлку, і нарысуе нават елку, – такуе выштукуе цацку; а ў Свержань пойдзе – купіць пляцку. 

Заданне 5. Выпішыце толькі тыя словы, якія маюць дзве прыстаўкі. Графічна ўкажыце марфемны састаў гэтых слоў.

Балы: 0,5 бала за кожнае слова.
Абамлелы, незаменны, незаняты, невыказна, дазбіраць, пазакласны, невядомы, недасягальны, нездагадлівы, занепакоены, перастук, пазрываць, паасобку, сузіральнасць, адазвацца.

Заданне 6. Вызначце стыль тэксту і прывядзіце 10 (лексічных, марфалагічных, сінтаксічных) асаблівасцей гэтага стылю з адпаведнымі прыкладамі з тэксту.


Балы: 0,5 бала за кожны пункт. Максімальны бал – 5 балаў.
Згодна з пастановай 2-й сесіі ЦВК БССР ад 15 ліпеня 1924 г. апарат падлеглых ВСНГ БССР устаноў і прадпрыемстваў павінен быў з 15/VI-1927 г. перайсці на працу па-беларуску. Аднак шмат трэстаў і гаспадарчых адзінак да гэтага часу вядуць перапіску з ВСНГ БССР выключна на расійскай мове. Дзеля чаго загадваю:

1) Усім трэстам, гаспадарчым адзінкам і прадпрыемствам (акрамя Гомельшчыны) з 15 ліпеня г. г. поўнасцю перавесці свой апарат на беларускую мову.


2) З 15 ліпеня 1928 г. прымаць на службу на аднолькавыя пасады толькі тых грамадзян, якія ведаюць беларускую мову. Выключэнні дапускаюцца з асабістага ў кожным выпадку дазволу кіраўніка прадпрыемства са звяртаннем увагі на арт. 13 памянёнай пастановы ЦВК, г. зн. абавязваючы няведаючых беларускую мову вывучыць яе на працягу 6 месяцаў.

Старшыня ВСНГ БССР

Заданне 7. Выкарыстоўваючы такія тэрміналагічныя адзінкі, як націск, аснова зыходнага слова, збег зычных, цвёрдыя і мяккія зычныя, формы скланення, канчатак, устанавіце правілы выбару памяншальна-ласкальных суфіксаў (-ок, -ік (-ык), -чык-) для наступных прыкладаў: 

Максімальны бал – 5 балаў.

Камарык, столік, аркестрык, слонік, дворык, сухарык, штампік, кадрык; лясок, гарадок, вечарок, сырок, галасок, астравок; кефірчык, самаварчык, маторчык, сіропчык, бульварчык.

Заданне 8. Патлумачце, чаму менавіта гарбуз, а не яблык, агурок, груша абраны як сімвал (знак) адмовы жаніху ў фразелагізме даць гарбуза?

Максімальны бал – 3 балы.
Заданне 9. Адрэдагуйце, дзе лічыце мэтазгодным, наступныя сказы. Запішыце.


1 сказ = 1 бал

1. За табой зойдуць аднакласнікі? Наўрад ці. 
2. У Сяргеевага брата Сцяпана была развалістая паходка. 
3. Брыгада Антося ўжо трэці дзень траліла лес за далёкім хутарам. 
4. Даганяць сяброў Андрэю давялося на суседскай баркароле. 
5. Абрэвіятуру, утвораную з пачатковых літар слоў прынята называць акронімам. 
6. Падхапіў Пятрусь арэшнікавы кій ды пайшоў сабе праз незнаёмы лес. 
7. Кансерватыўныя погляды перашкаджаюць развіццю грамадства. 
8. Камандзір батальёна прызначыў Сцёпчынага бацьку парламентарыем у час сустрэчы з прадстаўнікамі праціўніка.

Заданне 10. У прапанаваных сказах паспрабуйце замяніць ЯК на ШТО. Патлумачце і запішыце вынікі праведзенага эксперыменту. 

1. Усе глядзелі, як павольна і велічна ўзыходзіла сонца. 

2. Ніхто не заўважыў, як фокуснік замяніў шалік на птушку. 

3. Не ўсе заўважылі, як на сцэне з’явілася новая дзеючая асоба.

Заданне 11. У кожным радзе выявіце “лішні” твор. Запішыце і патлумачце свой выбар.

1. Уладзімір Караткевіч – аўтар п’ес “Млын на сініх вірах”, “Званы Віцебска”, “Зацюканы апостал”, “Калыска чатырох чараўніц”.

2. П’есы “Лявоніха на арбіце”, “Кастусь Каліноўскі”, “Трыбунал”, “Выбачайце, калі ласка” напісаў Андрэй Макаёнак.

3. Драматургічную спадчыну Кандрата Крапівы складаюць п’есы “Хто смяецца апошнім”, “Мілы чалавек”, “Людзі і д’яблы”, “Радавыя”.

Заданне 1. Тыя, хто вывучаў беларускую літаратурную мову ў 30-я гг. ХХ ст., павінны былі завучваць напісанне слоў совет, большэвік, пролетарый, рэволюцыя, соцыялізм, комуна, комунізм, комсамол, піонер, Комінтэрн, Профінтэрн, профсоюз і вытворныя ад іх. Патлумачце, выключэннямі з якога правіла з’яўляліся гэтыя словы? Чаму менавіта гэтыя?

Максімальны бал: 4 балы (правіла – 1 бал, патлумачана – 3 балы)

Заданне 2. З беларуска-рускага слоўніка намі выпісаны наступныя пары слоў: пра΄дзедаўскі – праде΄довский, боль м. – боль ж., басэ΄тля – контраба΄с, бікла΄га – бакла΄га, пара΄ліч – парали΄ч, барсучаня΄ – барсучо΄нок, баро΄даўка – борода΄вка, бляха΄р – жестя΄нщик, абу΄тнік – обувщи΄к, кіях – кукурузный початок, важычаня΄ – ежо΄нок, банкру΄т – банкро΄т, крапіва΄ – крапи΄ва, абхітры΄ць – перехитри΄ть, клі΄чнік – восклица΄тельный знак, саба΄ка м. – соба΄ка ж.


Улічваючы характар адрозненняў паміж беларускімі і рускімі лексемамі, аб’яднайце гэтыя пары ў 8 груп. Запішыце.


Максімальны бал – 8 балаў (1 бал за правільна складзеную групу слоў з адпаведнымі прыкладамі).

Заданне 3. Укажыце, якім членам сказа з’яўляюцца падкрэсленыя словы і якой часцінай мовы яны выражаны. 
Максімальны бал: 6 балаў

1. Ляцела ўпартае “алё” па правадах паштовых (М. Калачынскі). 2. Паміж 981 і 983 гадамі тураўскі князь Тур быў пазбаўлены ўлады ў адным з найбольш буйных палітычных цэнтраў тагачаснай Русі (А. Рогалеў). 3. У яго перахапіла дыханне (У. Караткевіч). 4. Дзеда ўсюды носяць ногі, і к нам прыйдзе на хвілінку адпачыць крыху з дарогі (Я. Колас). 5. Пешы коннаму не таварыш (Прыказка). 6. На сцюдзёнай азёрнай вадзе, пад завеяй сярдзітай пургі, засталася сям’я лебядзей (М. Хведаровіч).

Заданне 4. Выпішыце з шостага сказа папярэдняга задання (заданне 3) усе словы, у якіх літар больш чым гукаў. (1 слова = 0,5 бала)
Заданне 5. Аформіце тэкст у адпаведнасці з існуючымі нормамі беларускай літаратурнай мовы. Лічбы запісвайце словамі. Укажыце стыль тэксту і тып маўлення. 
Максімальны бал: 6 балаў

Віце...ская ратуша пабудава(н, нн)ая пасля таго як горад у 1597 год... /ў/ след за Магілёв/ам, ым/ і Пінскам атрымаў /М, м/агдэбур(гс, с)кае права была бачна здалёку за колькі вёрст ад месца позняе асенняе сонца што /ш, с/чодра ў той кастрычні/кс, ц/кі дзень св...ціла над Віце...скім кра/я, е/м ярка ззяла на в...лікіх шыбінах ву...кіх і высокіх аканіц ратушы з раз...бянымі балонамі калі гадзін...ік на ратушы паказаў по/ў, л/дзень дз...верцы адмыслова зробле/н, нн/ыя ў цыф...рблаце ра...чыніліся і коннік з м...чом у ру/ке, цэ/ а за ім і фігура што сімвалізавала час уся ў белым з касой на плячы выехал/а, і/ з дз...верцаў і павольна праплыл/а, і/ вакол цыф...рблата звонкія трохі праніз...лівыя гукі музыкі паплылі над натоўпам што стаяў на плошчы і зачаравана пазіраў на відовішча.

Заданне 6. Растлумачце значэнне падкрэсленых слоў. З якімі паметамі (спец., тэхн., фам., кніжн., высок., разм., жарт., асудж., іран., праф., уст., лаянк.) вы зафіксавалі б гэтыя словы ў тлумачальным слоўніку беларускай мовы?

Балы: Максімальны бал –  6 балаў (1 бал = 1 слова).


1. – Збірай свае цапстрыкі і шуруй адсюль, бо робіш ты ўсё ў маёй хаце цапу-лапу! – загадаў дзед Мікіта. 2. Густа падалі з неба халаднаватыя серпеньскія зоркі (Л. Дайнека). 3. Надзвычай карысным для чалавека з’яўляецца вячэрні мацыён. 4. “Можна да вас прысуседзіцца?” – запытала Марыля. 5. Інсургенты атрадам у пяцьдзесят шабель і дзвесце штыкоў і кос згрупаваліся ў Звярынскіх лясах (У. Караткевіч). 

Заданне 7. Вызначце дзеясловы, у якіх у форме 2-ой асобы мн. л. цяп./буд. часу абвеснага ладу націск падае на чацвёрты склад. Запішыце гэтыя формы.


Балы: 1 правільна запісанае слова = 1 бал.

Асуджаць, астрыгчы, выпісваць, выпарыцца, мітусіцца, спадзявацца.

Заданне 8. Выпішыце ў адзін слупок словы, якія маюць матэрыяльна выражаны канчатак (абазначце яго), у другі – словы з нулявым канчаткам, у трэці – словы, якія канчатка не маюць. (3 балы)

Валапюк, кеды, затрымацца, заклейваюць, здзірванелы, трывожна, вакцынацыя, задрамаў, піяніна, пяцьсот, БелТа, паклаўшы, твайму, каравай.

Заданне 9. Адзначце ўсе вядомыя вам значэнні лексемы МОВА.
Балы: 1 указанае значэнне = 0,5 бала
Заданне 10. Паводле назіранняў лінгвістаў, шыльдачкі, якія даволі часта можна прачытаць на варотах сядзіб “Злы сабака”, “Асцярожна, сабака!”, “Вартавы сабака” ўтрымліваюць адно і тое ж паведамленне, але сэнс гэтых надпісаў розны. Запішыце: 1) Якое паведамленне ўтрымліваюць надпісы на шыльдачках? 2) Што хацеў сказаць з дапамогай мовы сваёй шыльдачкі гаспадар кожнай сядзібы? 
Заданне 11. Прачытайце сказ і патлумачце: макаранічныя вершы – гэта вершы, у якіх ідзе гаворка пра макароны, ці гэта штосьці іншае. (2 балы)

Андрэю Пятровічу сталі падабацца макаранічныя творы сучасных паэтаў.

Заданне 1. Як вядома, у 20-я гады ХХ ст. пры распрацоўцы навуковай тэрміналогіі Навукова-тэрміналагічная камісія імкнулася пазбегнуць іншамоўных слоў і стварыць тэрміны на аснове лексікі народнай беларускай мовы. Аднак гэтае добрае імкненне ажыццявіць было даволі цяжка, паколькі ў кожнай навуцы складваюцца пэўныя традыцыі ў адносінах паміж нацыянальнай і інтэрнацыянальнай тэрміналогіяй. Вызначце і запішыце, якімі словамі прапаноўвалася замяніць у той час інтэрнацыянальныя навуковыя батанічныя тэрміны і тэрміны рускай мовы.


МАКСІМАЛЬНЫ БАЛ = 5 балаў (0,5 бала за кожную пару).

	асіміляцыя

бутон

клетка

гербарый

гібрыд


	коп’епадобны

каробачка

кручок

паразіт

хларафіл


	гаплік

дзідаваты

зельнік

каморка

лістазелень


	мяшанец

прысваенне

пупышка

пушачка
чужаед



Заданне 2. З прапанаваных сказаў выберыце толькі тыя, якія патрабуюць рэдагавання. Запішыце іх у адпаведнасці з літаратурнымі нормамі. Патлумачце сваё рашэнне. 

БАЛЫ: Адзін адрэдагаваны сказ = 1 бал + 1 бал за тлумачэнне.


1. Вялікая колькасць беларускіх слоў, якія адсутнічаюць у сучаснай рускай літаратурнай мове, сустракаюцца ў той ці іншай форме ў паасобных рускіх гаворках. 

2. На сходзе чыгуначнікаў прысутнічала 200 чалавек. 

3. Часта бывае так, што ў творы прысутнічаюць відавочныя прыкметы часу, а твор гэты ніяк не назавеш сучасным. 

4. Самыя патрэбныя сведкі на судзе адсутнічалі. 

Заданне 3. Выпішыце са сказаў Янкі Купалы фразеалагізмы і вызначце, якія значэнні яны рэалізуюць.

БАЛЫ: Выпісаны фразеалагізм = 0,5 бала, + 0,5 за правільна ўказанае значэнне.


1. Кіпіць работа, як нідзе, гарыць ажно яна ў руках, што знача праца ў грамадзе, які палёт, які размах! 

2. Ралля падсохла, мяккай стала воўнай, ўжо час узяцца за сявалку, ў зямлю зярнят насыпаць жменяй поўнай. 

3. У тры пагібелі гну спіну перад тым, хто сее мой пот. 

4. Не ўзяць рукамі голымі таго жывога полымя, што, нібы агняцвет, вясёлымі саколамі над горамі, над доламі разносіць іскры ў свет. 

5. Сеў, як той крыж на растаі, сярод пушч і поля, злажыў рукі і чакае усё нейкай долі.

Заданне 4. Для гісторыкаў беларускай мовы, паводле назіранняў даследчыкаў, адной з важных крыніц яе вывучэння з’яўляюцца кітабы – творы беларускіх татар на беларускай мове арабскім пісьмом. Аднак нават невялікія ўрыўкі гэтай пісьменнасці сведчаць пра некаторую недасканаласць арабскай графікі для перадачы асаблівасцей беларускай мовы. Прааналізуйце транслітарацыю ўрыўка кітаба 1771 года, выпрацаваную А. К. Антановічам, і выявіце, якія графічныя асаблівасці, уласцівыя сучаснай беларускай мове, адсутнічаюць у гэтым урыўку. Запішыце. 

БАЛЫ: Названая адна асаблівасць = 1 бал

в пекле агну немаш ... кожни чловек агну из гетаго света из сабой принесе и сам себе майе палиц ... агон руками узевши насеце узлажич на каго мае жалевацисе ... бо сам себе палиц не будзе ... тилко од люд учинку знову да свайих слов приходзиш скора...

Заданне 5. Займеннікі ніхто і ўсе – антонімы. Уявіце сабе такую маўленчую сітуацыю, у якой яны аказаліся б сінанімічнымі. Запішыце такое выказванне.
Максімальны бал: = 4 балы
Заданне 6. Аформіце тэкст у адпаведнасці з арфаграфічнымі і пунктуацыйнымі нормамі сучаснай беларускай літаратурнай мовы. Запішыце. Укажыце стыль тэксту.

МАКСІМАЛЬНЫ БАЛ = 5 балаў.

Аварскія паслы смуглыя са смал...нымі валасамі заплец...нымі ў косы апран/ен, ут/ыя ў ву...кае адзенне аздобле/н, нн/ае футрам былі чорныя як гракі. Галоўны пасол каржакаваты крываногі з вачамі быццам прарэза/н, нн/ымі асакой жмурыўся пры святл/у, е/ паходні пільна прыглядаючыся да славянскіх княз/ей, ёў/. Дабрабыт зразумеў пасол блізарукі і /між/ вольна падумаў што такі чалавек мусіць бачыць далёка душою інакш /не, ня/ здолее дасягнуць пастаўле/н, нн/ай мэты. 

(З. Дудзюк)

Заданне 7. Назавіце і выпішыце з тэксту да ЗАДАННЯ 6 усе канструкцыі, якія ўскладняюць простыя сказы.

БАЛЫ: 1 названая канструкцыя і ўсе прыклады = 1 бал
Заданне 8. Выпішыце з тэксту да ЗАДАННЯ 6 устарэлае(ыя) слова(ы) і патлумачце іх значэнне(і).

МАКСІМАЛЬНЫ БАЛ = 4 балы
Заданне 9. Укажыце асноўны сродак сувязі сказаў у тэксце да ЗАДАННЯ 6.

МАКСІМАЛЬНЫ БАЛ = 2 балы

Заданне 10. Прачытайце тэкст. Вызначце стыль, тып маўлення. Абгрунтуйце сваю думку.

Максімальны бал = 4 балы.


Азірнуўшыся, Зоська згледзела на белай куп’істай траве прыметныя здаля сляды сваіх ног, абутых у адсырэлыя ўжо і лапленыя ў шмат якіх месцах боты. Праўда, разам з травой снег засыпаў і сляды, і калі гэтая замець не перастане да ночы, дык слядоў, напэўна, можна будзе не надта баяцца.


Горш, што яна заблудзілася.


Яна ішла, мабыць, з гадзіну, але патрэбнай ёй леснічоўкі ўсё не было відаць, навокал цягнулася незнаёмае замерзлае балота, там-сям парослае чахлымі пакручастымі бярозкамі, кустоўем лазняку і алешніку. Цяпер ёй і не ўцяміць, як яна згубіла сцяжынку: можа, прамінула ў кустоўі чарговы яе паварот або тая проста прапала пад снегам. Зоська ішла наўздагад, без жаданай упэўненасці, што ідзе правільна. Але запытаць тут не было ў каго, яна ведала, што бліжэйшая вёска была кіламетраў праз восем за рэчкай, да вёскі яшчэ трэба было дайсці. Зброі ў яе не было ніякай. Компаса ёй таксама не далі. Компас, напэўна, памог бы ў шляху, ды ў выпадку чаго навёў бы на падазрэнне, а падазрэння ёй трэба было пазбягаць. Праўда, яна мела пашпарт, але не надта спадзявалася на гэтую тоненькую кніжку. Аўсвайс быў стары, патрэпаны: відаць, не яна першая выпраўлялася з ім з партызанскай зоны.


Зосьцы вось толькі б перайсці гэта балота, пералезці на той бок рэчкі і выбрацца на Скідзельскі шлях – там пачыналася знаёмая мясцовасць, там бы яна ўздыхнула.

В.Быкаў
Заданне 11. Дадзены творы і аўтары. Вызначце, якому аўтару належыць які твор. Запішыце.
О,5 бала за кожнага аўтара і твор

Творы: верш “Ліст з палону”, паэма “Босыя на вогнішчы, апавяданне “Надпіс на зрубе”, аповесць “Лявон Бушмар”, верш “Беларускім настаўніцам”, апавяданне “Галя”, паэма “Варшаўскі шлях”.

Аўтары: Пімен Панчанка, Кузьма Чорны, Янка Брыль Міхась Чарот, Аркадзь Куляшоў, 

Заданне 1. Вызначце, колькі разоў гукі, якія ўваходзяць у слова сейбіт, сустракаюцца ў вершаванай страфе. Запішыце ў транскрыпцыі словы з гэтымі гукамі. Хто аўтар гэтых радкоў?

Балы: 4 балы (3 балы (0,5 бала за правільны адказ і транскрыпцыю слоў з адным гукам) + 1 бал за аўтарства)
	Песняй вясны лебядзінаю,

Скінуўшы зімнія чары,

Шэпчуцца явар з калінаю

Ў сумнай даліне над ярам


Заданне 2. Выпішыце са сказаў: 1) словы, у якіх прапушчана літара а; 2) словы, у якіх прапушчана літара ы; 3) словы, у якіх прапушчана літара э:

Максімальны бал = 3 балы (1 бал за кожны пункт)

1. Матчына хата ў змр...ку др...мотным. В...кны распятыя. Голыя сц...ны. І правадоў уч...рнелыя вены п...ўняцца цішай, як токам гр...мотным. (Р. Барадулін) 
2. Таму ўжо будзе, мусіць, год, вуч...бную стр...льбу праходзіла п...хота. (К. Крапіва) 
3. Гарачы м...довы вод...р ідзе з раніцы, поўнай сцішанага звону. (Л. Левановіч) 
4. Народ, зямля, радзіма – за іх св...ты пр...стыж, за гэта тр…адзінства дз...ды ішлі – на крыж. (М. Маляўка) 
5. Сярод паэтаў, ар...штаваных па сфабрык...ванай справе Саюза вызвалення Беларусі, быў і Уладзімір Мікалаевіч Дубоўка. Орд...р на яго ар...шт дз..вятнаццатага ліп...ня тыс...ча дз...вяцьсот трыццатага г...да падпісаў намеснік старшыні АДПУ СССР с...мнавядомы Гірш Ягода. (У. Міхлюк)

Заданне 3. У рамане П.Пестрака “Серадзібор” ёсць дыялог. Прачытайце яго і дапішыце, як, на вашу думку, “расшыфраваў” імя сваёй дачкі Чухноўскі?

Максімальны бал = 3 балы.


На твары Чухноўскага адбілася стомленасць.

— У мяне, разумееш, нешта мая Імэла прыхварэла.

— Хто гэта Імэла – жонка ці дачка? – спытаў Малашкін, хоць ведаў, каму належыць такое імя.


— Ну хіба ты не ведаеш? Дачка...


— Імя цікавае.


— Гэта азначае ў скароце – … .
Заданне 4. Запішыце, як беларусы называюць:

Максімальны бал = 7 балаў (1 бал за правільнае напісанне)

	1.
	Халодную будыніну для захавання кармоў, інвентару і пад. – _________________________ .
	
	адрына

азярод

	2.
	Прыстасаванне з падоўжаных жэрдак на слупах для дасушвання снапоў, травы – ______________.
	
	альтанка

аснач

	3.
	Летняя паркавая або садовая пабудова для адпачынку – _______________________.
	
	бурыме

выжла

	4.
	Працаўніка па сплаве лесу – ____________________.
	
	гайня

	5.
	Верш на зададзеныя рыфмы – ____________________.
	
	кроквы

	6.
	Зграю – ___________________.
	
	пуня

	7.
	Гончага сабаку – _______________________.
	
	плытагон


Заданне 5. Вядомы беларускі мовазнавец А.Я.Міхневіч адзначаў: “Рус. друг друга і бел. адзін аднаго – асобы тып займенніка, які ўказвае на ўзаемнасць дзеяння”. Перакладзіце на беларускую мову наступныя сказы. Патлумачце, з чым звязаны адрозненні ва ўжыванні гэтых займеннікаў у абедзвюх мовах

Максімальны бал = 4 балы (1 бал за 1 правільна перакладзены сказ;

 + 1 бал за тлумачэнне)

	Руская мова
	Беларуская мова

	Братья любят друг друга.
	

	Брат и сестра любят друг друга.
	

	Родители и дети любят друг друга.
	


Заданне 6. Дзеяслоў біць мае больш за 10 значэнняў, сярод якіх: ‘наносіць удары, збіваць каго-н.’, ‘наносіць паражэнне’, ‘страляць, абстрэльваць’ і інш. У спалучэнні з якім назоўнікам гэты дзеяслоў мае значэнне – ‘святкаваць перамогу’ і ‘празмерна хваліцца чым-небудзь’? Запішыце словазлучэнне.

Максімальны бал = 2 балы

Заданне 7. Запішыце з адпаведнымі прыкладамі.

Балы: 0,5 бала за 1 пункт з адпаведным прыкладам.


Для замены не ўласцівых дзеепрыметнікаў пры перакладзе з рускай мовы на беларускую ўжываюцца:

1. ________________________________________________________ 

2. ________________________________________________________

3. ________________________________________________________

Заданне 8. Калі ў пісьмовым тэксце ініцыялы трэба ставіць перад прозвішчам, а калі – пасля? Калі трэба пісаць Кавалёў М.С., а калі М.С.Кавалёў?

Максімальны бал = 2 балы

Заданне 9. Прачытайце. Выпішыце з тэксту і растлумачце: 

1) фразеалагізм (1 бал); 

2) ненарматыўнае для беларускай мовы словазлучэнне (1 бал); 

3) словы з наступнай марфемнай будовай: прыстаўка+корань+суфікс+суфікс+канчатак (матэрыяльна выражаны ці нулявы)+постфікс (0,5 балы за адно правільнае слова; -0,5 бала – калі слова няправільнае).


Пра пчол беларусы ведалі са старажытнасці. Спачатку чалавек выпадкова знаходзіў пчаліныя гнёзды ў дуплах дрэў, забіраў мёд разам з сотамі і лічынкамі. Але яго з цягам часу патрабавалася ўсё больш і больш. І чалавека ўжо перастае захапляць дзікае паляванне. Часу на гэта траціцца процьма, а здабыча мёду невялікая, рэдка калі пашанцуе. 


Вось бы прыручыць пчол, самому ствараць ім месцы для гнёзд і завабліваць туды. Тады кожнае гнездаванне пазначалася б, на ўлік бралася, пад нагляд. Тады б можна было спаць і гаспадаром, і ўладаром пчаліных сем’яў і не спатрэбілася б бясконца блукаць, абіваць ногі ў дзікіх некранутых пушчанскіх лясах у пошуках мёду. Якая б палёгка, выгода з’явілася – атрымліваць яго ўсяго ў некалькіх вёрстах ад дому і мець пастаянны гарантаваны прыбытак. 


Так, ці прыкладна так доўга думаў, разважаў чалавек і ў рэшце рэшт стаў майстраваць ў дрэвах дуплы (борці), зрабіўся бортнікам.

Пятро Сабіна

Заданне 10. Да якіх часцін (якой часціны) мовы адносяцца падкрэсленыя словы ? (1 бал). Для чаго яны (гэтыя словы) служаць? (1 бал)


Няўжо і вылічальная машына тут нічога не зрабіла б? (У.Караткевіч) 

Заданне 11. Дадзены творы і аўтары. Вызначце, якому аўтару належыць які твор. Запішыце.

Максімальны бал = 4 балы

Творы: “Магіла льва”, “Палескія рабінзоны”, “Меч князя Вячкі”, “Рэквіем па кожным чацвёртым”, “Гражына”.

Аўтары: Анатоль Вярцінскі, Адам Міцкевіч, Янка Маўр, Янка Купала, Леанід Дайнека.

Заданне 1. Напішыце, якія гукі можа абазначаць літара З і прывядзіце прыклады. 
Максімальны бал: 2 балы

Заданне 2. Запоўніце табліцу. 
Максімальны бал: 3 балы
	Група
	Падгрупы
	Мовы

	Славянская

(каля 300 млн чалавек)
	Усходняя
	

	
	Заходняя
	

	
	Паўднёвая
	


Заданне 3. Ніжэй прыводзяцца напісанні, якія былі выяўлены ўдзельнікамі алімпіяды ў розных гарадах Беларусі. Адрэдагуйце гэтыя надпісы. Запішыце. 
Максімальны бал = 5 балаў

Гарбата лімонны (ва універсаме), Воперны тэатр (прыпынак), прыпынак “Растворна-бятонны вузел”, каўбаса абыкнавенная, удзельнікі Вялікай Айчыннай Вайны абслугоўваюцца па-за чаргі, батон асобны, часы працы з 10 да 18, канцэлярскія тавары, кошт білета 300 рублей, лабарантская.
Заданне 4. Замяніце наступныя выразы аднаслоўнымі адпаведнікамі. 

Максімальны бал = 4 балы


1) Афіцыйны прыём у высокапастаўленай асобы. 

2) Склад для грузаў пры чыгуначных станцыях. 

3) Становішча ў спартыўных гульнях, калі мяч (шайба) аказваюцца за межамі бакавых ліній ігравога поля, пляцоўкі. 

4) Бліскучы поспех, выдатная перамога. 

5) Выдатны твор літаратуры, мастацтва. 

6) Перакладзіна для адкрывання і закрывання шляху на чыгуначных пераездах і заставах. 

7) Службовая асоба, якая засведчвае і афармляе розныя юрыдычныя дакументы, акты. 

8) Буйная птушка, якая бегае і водзіцца у пустынях Афрыкі.
Заданне 5. Устарэлыя лексемы, якія ўказвалі на пэўны лік, запішыце словамі, што абазначаюць сучасныя лічэбнікі. 
Максімальны бал = 2 балы

Полшестаста – … ; полчвартаста – … ; полсема – … ; полчварта – … .
Заданне 6. Параўнайце наступныя напісанні ў беларускай і рускай мовах: боязь – боязнь, жандар – жандарм, Мсціслаў -- Мстиславль, жораў -- журавль; кафедраў – кафедр, выдраў – выдр, аржаны – ржаной, ілгуння – лгунья. 

Якая тэндэнцыя аказала ўплыў на вымаўленне і правапіс гэтых слоў у беларускай мове? Запішыце. 
Максімальны бал = 4 балы

Заданне 7. Патлумачце, чаму словы абломавы, гарлахвацкія, зёлкіны, каліберавы, кручковы, пісулькіны пішуцца, як правіла, з малой літары, а словы тыпу Казімір Чацвёрты Ягелончык, Кацярына Вялікая, Радзівіл Рыбанька, Робін Гуд, Рычард Ільвінае Сэрца, Уладзімір Чырвонае Сонейка, Усяслаў Чарадзей, Яраслаў Мудры, Саўка Кульгавы, Астап Кульгавая Нага толькі з вялікай літары.

Максімальны бал = 2 балы.
Заданне 8. Выберыце беларускі адпаведнік. Пастаўце адпаведную лічбу.

Максімальны бал = 4 балы.

	ораторский
	
	даверанасць
	1

	красноречивый
	
	замардаваць
	2

	доверенность
	
	запалены
	3

	доверительность
	
	красамоўны
	4

	изнурить
	
	красамоўніцкі
	5

	сострунить
	
	давернасць
	6

	воспалённый
	
	замардаць
	7

	зажжённый
	
	запалёны
	8


Заданне 9. Зрабіце марфалагічных разбор падкрэсленага дзеяслова.

Максімальны бал = 2 балы.

На прысыпанай свежым снегам траве стаялі чатыры стажкі (В. Быкаў).

Заданне 10. Выпішыце з тэксту аднасастаўныя сказы і ўкажыце іх тып.
Балы: 0,5 бала за кожны сказ

Кажуць, што жар-птушка – казка. А я гэтую казку на свае вочы бачыў. Неяк у сярэдзіне зімы мне трэ было дабрацца да аднаго з самых аддаленых ад райцэнтра калгасаў. Цяжка трапіць туды ў такую пару: прасёлкавая дарога занесена снегам, машыны з калгаса ходзяць рэдка. А тут якраз напярэдадні мяцеліца гуляла.

Выехалі позна. Людзей набралася поўны кузаў. Kaлi садзіліся, здаецца, ціха было. Але як толькі машына кранулася, падзьмуў халодны вецер. Вось ужо i дзялянку праязджаем, дзе восенню лес ceклi. Яшчэ i цяпер там-сям на ей лаўжы, занесеныя снегам.

Глядзіце, глядзіце – жар-птушка! – тузаючы мяне за крысо паліто, крычаў нейкі дзядзька.

Зноў мільгаюць міма дрэвы, зноў кідае нас на снежных калдобінаx. Але ніхто не скардзіцца, што дарога дрэнная. Нават мой знаёмы настаўнік ці то жартам, ці то ўсурёз гаворыць мне:

Бачыў, як пёрка падала? Прыгажосць! Ёсць павер'е: хто знойдзе яго – да канца дзён свaix шчаслівы будзе. Шкада, шафер праехаў...

Сапраўды, xi6a толькі ў казках жар-птушкі бываюць?

Назаўтра я сустрэў у калгаснай канторы шафера, які вёз нас. Спытаў, чаму не спыніў машыну на дзялянцы, падабралі б жар-птушчына пёрка. Той паглядзеў на мяне здзiўлeнымi вачыма:

-- Жар-птушчына? Гэта ж усяго-наўсяго касач быў. Узляцеў, спалоханы гулам матора.
(Паводле Г. Шуцько. Жар-птушка)
Заданне 11. Як вядома, флексія шматзначная і многафункцыянальная адзінка. Гэта вынікае з самога азначэння флексіі. Прачытайце гэта азначэнне і запішыце асноўныя складнікі паняцця “флексія”.

Максімальны бал: 4 балы

Флексія – гэта афіксальная марфема, якая знаходзіцца за межамі асновы і служыць для выражэння комплексу граматычных значэнняў слова, сродкам утварэння іменных і дзеяслоўных формаў і граматычнай сувязі іх у словазлучэнні ці сказе.

Даведка 

Заданне 1

Добра вядомы ў вучоным асяроддзі – асабліва славянскім, асабліва філалагічным! – паклоннік Слова як Бога-агню, прафесар, доктар філалагічных навук, аўтар больш як двух дзесяткаў кніг па мове і законах развіцця яе, а адначасова і беззаконні, што часам творыцца ў моўным агародзе намаганнямі няграматных заканадаўцаў-неспецыялістаў, Фёдар Міхайлавіч Янкоўскі не спяшаўся абнародаваць свае літаратурныя творы. Відаць, адсюль і сціпласць ці нават асцярожнасць у жанравым вызначэнні таго, што стварыў: “эцюды”, “абразкі”. Пагодзімся: і “эцюды”, і “абразкі” – невялічкія, далікатна выхапленыя з жыццёвай плыні імгненныя карцінкі яе, якія аўтар умеў убачыць і паказаць чытачам, але і апавяданні ў самым сур’ёзным талкаванні гэтага саліднага празаічнага жанру. 


Фёдар Міхайлавіч любіў слова. Але сказаць толькі “любіў слова” – гэта сказаць заезджаную прахадную банальнасць. Ён любіў працаваць са словам і ўмеў гэта рабіць. Так добры бондар дзесяць разоў перакідвае з рукі на руку ім жа адабраную з залацістага правага дрэва і ім жа выгаблеваную клёпку, паварочвае ў бок сонца, правяраючы на раўнінý, на звонкасць і прыдатнасць для дзежкі ці цабэрка, каб паставіць яе на адзіна ўгатаванае ёй майстрам месца, каб доўга служыла на радасць гаспадыні, у рукі якой тая дзежачка ці цабэрак патрапіць. 


А. Кудравец

Заданне 2


Стыль тэксту – публіцыстычны. Тып маўлення – апавяданне з элементамі апісання. Сродкі сувязі сказаў – злучнікі, сінонімы, займеннікі, паўтор слоў. 

Тэкст створаны з мэтай прыцягнуць увагу грамадскасці да літаратурнай творчасці вядомага лінгвіста Фёдара Міхайлавіча Янкоўскага, а таксама падкрэсліць уменне і талент даследчыка працаваць са словам. Усё гэта паўплывала на выбар мастацкіх сродкаў. Уся лексіка тэксту зразумелая і ясная сучаснаму чытачу. Маюцца маўленчыя штампы: вучонае асяроддзе, у моўным агародзе; наяўнасць спецыфічных газетных метафар: паклоннік Слова, жыццёвай плыні, прахадную банальнасць. Выкарыстанне грамадска-палітычнай лексікі: законы развіцця, беззаконне, заканадаўцы-неспецыялісты. З мэтай актывізацыі ўвагі чытачоў ужываецца форма загаднага ладу дзеяслова: Пагодзімся. Функцыя ўздзеяння ажыццяўляецца праз выкарыстанне разгорнутага параўнання працы мастака слова з працай бондара, а таксама праз выкарыстанне слоў з суфіксамі суб’ектыўнай ацэнкі: дзежачка, цабэрак. Структурная цэласнасць асноўваецца на адзінстве парадку слоў. Пераважае прамы парадак слоў, г. зн. дзейнік стаіць перад выказнікам. 
Заданне 3

	Н.
	Дваццаць чатыры мільёны восемсот пяцьдзесят дзевяць тысяч сто трыццаць сем

	Р.
	Дваццаці чатырох мільёнаў васьмісот пяцідзесяці дзевяці тысяч ста трыццаці сямі

	Д.
	Дваццаці чатыром мільёнам васьмістам пяцідзесяці дзевяці тысячам ста трыццаці сямі

	В.
	= Н.

	Т.
	дваццаццю чатырма мільёнамі васьмюстамі пяццюдзесяццю дзевяццю тысячамі ста трыццаццю сямю

	М.
	дваццаці чатырох мільёнах васьмістах пяцідзесяці дзевяці тысячах ста трыццаці сямі


Заданне 4


Капрыз-н-іч-а-ць, пры-кмет-н-а, ад-ымж-э-ць, па-йс-ці, ада-бр-а-н-ую, па-клон-нік. 

Заданне 5

Нацыянальная культура Беларусі адлюстроўваецца перш за ўсё ў назвах рэалій матэрыяльнай і духоўнай культуры беларусаў, жывёльнага і расліннага свету Беларусі, імёнах людзей, геаграфічных назвах, што згадваюцца ў моўных афарызмах, і г. д. 

1. Першы афарызм, які належыць Ф. Багушэвічу, у сваім складзе мае слова клямкі – металічнае прыстасаванне, з дапамогай якога адчыняюцца і зачыняюцца дзверы, вароты, весніцы, вядомае на Беларусі з сярэднявечча. Яно мае выгляд ручкі з расплясканымі канцамі, якімі мацуецца да дзвярэй знадворку. Праз верхнюю яе частку і палатно дзвярэй прапускаецца латкападобны язычок, пры націсканні на які прыпадымаецца рычаг-замок з унутранага боку дзвярэй, на якіх ён рухома замацаваны адным канцом, а другім уваходзіць у кручок, убіты ў вушак дзвярэй. 

2. Тут прыгадваецца Нёман – адна з буйнейшых рэк Беларусі, якая з’яўляецца адным з яе нацыянальна-гістарычных сімвалаў.

3. У гэтай прымаўцы згадваецца капуста – вараная страва з аднайменнай агароднай расліны, адзін з элементаў традыцыйнай ежы беларусаў.

4. Тут ужыта беларуская народна-гутарковая форма мужчынскага імёні Халімон – Філімон. 

5. Выкарыстана слова пушчы –  буйны масіў густога, цяжкапраходнага лесу, які з’яўляецца адметнай формай расліннага ландшафту Беларусі, адным са старажытных нацыянальных увасабленняў краіны, напрыклад, знакамітая Белавежская пушча. 
Заданне 6


Паронімы: жэрабя – жарабя, стракатаць – стракацець, прадуктыўныя – прадукцыйныя. Сінонімы: нараспашку – наросхрыст, акцэнт – націск, кампанія – мерапрыемства. Варыянты аднаго і таго ж слова: кмен – кмін, калодзеж – калодзезь, філалогія – філялёгія. Антонімы: інтэрпаляцыя – экстрапаляцыя, негатыўны – станоўчы, абуджэнне – завяданне.
Заданне 7


а) добра арганізаванае мерапрыемства; б) заходнебеларускі дыялект в) густанаселеная тэрыторыя

Заданне 8

Так добры бондар дзесяць разоў перакідвае з рукі на руку ім жа адабраную з залацістага правага дрэва і ім жа выгаблеваную клёпку, паварочвае ў бок сонца, правяраючы на раўнінý, на звонкасць і прыдатнасць для дзежкі ці цабэрка1, каб паставіць яе на адзіна ўгатаванае ёй майстрам месца2, каб доўга служыла на радасць гаспадыні3, у рукі якой тая дзежачка ці цабэрак патрапіць4. 


Сказ апавядальны, няклічны, складаны, складаецца з 4 частак, складаназалежны са змешаным падпарадкаваннем.

[  -------  ====, =====]1, каб ( ====  ------)2, каб ( =====)3, (якой ----- ці ----  ===)4
Заданне 9


1) Літара ў, якая ў такім выглядзе стала выкарыстоўвацца толькі на пачатку ХХ ст. 2) Аксюмаран. 3) Правільны варыянт: Калі на ствале дрэва зрабіць надрэз, з яго закапае сок, што з’яўляецца нічым іншым, як гатовым дызельным палівам.

Заданне 10


1. Абецадло – алфавіт; 2. адамантъ – алмаз; 3. бадати – 1. даследаваць, вывучаць, правяраць; 2. распытваць; 4. вборзде – неўзабаве, хутка; 5. инвентованье – праверка; 6. каламаръ – чарніліца; 7. кгвяздаръ – астраном; 8. кгребетъ – хрыбет; 9. наследокъ – спадчыннік; 10. ожикъ – вожык.

Заданне 11
	№
	Назвы зборнікаў
	Аўтар

	1.
	“Адпомсцім”, “Водгулле”, “Голас зямлі”, “Першыя крокі”.
	Якуб Колас

	2.
	“Блізкае і далёкае”, “У гарах дажджы”, “Што ён за чалавек”.
	Іван Мележ

	3.
	“Строма”, “Gredo”, “Наля”, “Палеская рапсодыя”.
	Уладзімір Дубоўка

	4.
	“Матчына душа”, “Вячэрнія ветразі”, “Мая Іліяда”.
	Уладзімір Караткевіч

	5.
	“Акраец хлеба”, “Золак, убачаны здалёк”, “Нёманскія казакі”.
	Янка Брыль


Даведка

Заданне 1.

1 прычына: да сённяшняга дня (канец 2006 г.) у беларускім правапісе няма адзінства ў перадачы спалучэнняў галосных іо пад націскам і іа не пад націскам у словах іншамоўнага паходжання; ў пачатку і на канцы слова гэтыя спалучэнні перадаюцца нязменна (іон, іанізацыя, трыо, адажыо: выключэнне: радыё), а ў сярэдзіне слова – як іё (ыё), ія (ыя) (біёлаг, біялогія, сацыёлаг, сацыялогія).

2 прычына: патрэба уніфікаваць перадачу на пісьме спалучэнняў галосных іо і іа незалежна ад пазіцыі ў слове – 1 бал.
Заданне 2.

Шкадуючы таптаць жытнёвую рунь, Азаровіч рушыў у абход поля. Ішлося значна лепш, чым па лесе: прамежак паміж бярэзнікам і полем быў роўны, парослы мяккай муравой, месяц не толькі серабрыў азімку, а і падсвечваў пад ногі, марознае паветра асвяжала і надавала сілы. На які час пачуў палёгку, павесялеў. Радаваўся, што выратаваў ласяня, што не вельмі ўжо шмат засталося ісці, спрабаваў уявіць, што скажа Марыся, калі яны заявяцца. Але так было нядоўга. Азаровіч пачаў адчуваць, што прыстае: падбіўся, ламала паясніцу, балюча было паварушыць шыяй. Ён ужо не ішоў, а сунуўся, хістаючыся ў бакі, і астатні шлях здаваўся даўжэзным і цяжкім. Нястрымна хацелася адпачыць. Гэтак і вабіла хоць на хвіліначку расцягнуцца на муражку, выпрастаць ацяжэлыя ногі і тулава. У нейкі момант Азаровіч ледзь не паддаўся спакусе, ды стрымаўся: ведаў, калі расслабіцца, потым будзе яшчэ горш. “Ніякіх адпачынкаў. Толькі ісці!” – загадаў ён сам сабе і ў хуткім часе ў яго, як у стаера, адкрылася другое дыханне.

Дз. Нічыпаровіч

Заданне 3.

	Прыстаўка
	Корань
	Суфікс
	Канчатак
	Постфікс

	—
	-жыт-
	-н-, -ёв-
	-ую [уjу]
	—

	—
	-азім-
	-к-
	-у
	—

	за-
	-яв- [-jав’-]
	—
	-яц- [-ац-]
	-ца

	—
	-хіст-
	-а-, -ючы- [jучы]
	—
	-ся

	рас-
	-цяг-
	-ну-, -ц-
	—
	-ца

	пад-
	-да-
	-ў-
	нулявы
	-ся

	рас-
	-слаб-
	—
	-іц-
	-ца

	ад-
	-пач-
	-ынк-
	-аў
	—



У слове азімка корань –зім- вядзяляўся ў старажытнасці. На сучасным этапе адбылося апрошчанне.

Заданне 4.

1. На тэрыторыі Гродзенскай вобласці маецца шмат навукова-даследчых інстанцый і доследных гаспадарак. 2. Улады Міншчыны распачалі фінансаванне праектаў у сферы (галіне) малога і сярэдняга бізнесу. 3. У новым універмагу дзвюм дзяўчынкам вельмі спадабаліся сукенкі са штапелю (тканіна са штучнага валакна). 4. Калі праязджаеш Брэстчыну ў пачатку жніўня, не можаш не здзівіцца зорнаму небу над галавой. 5. Спецыялісты калгасаў Віцебскай вобласці пастаянна клапоцяцца, каб зямля была запраўлена дастатковай колькасцю мінеральных і арганічных угнаенняў. 6. Валодзевы бацькі патомныя хлебаробы, таму ён вырашыў вучыцца на агранома, каб прадоўжыць сямейную традыцыю.

Заданне 5.

1. Назвы, якія грунтуюцца на назве адпаведнага колеру, афарбоўкі: бялюк, жаўтушнік, ружа, чарніцы.

2. Назвы, якія ў сваёй аснове маюць назвы жывёл, птушак, насякомых: бусельнік, гусялапка, канюшына, ястрабок.

3. Назвы, якія уключаюць у сябе назву акрэсленага месца: амежнік, балотніца, дуброўка, парэчкі.

4. Назвы, якія ўказваюць на форму ўсёй расліны: вастрыца, гарлачык, губасцік, званец, шлёмнік.

5. Назвы, якія суадносяца з назвамі іншых вядомых раслін: агурочнік, ракітнік, чаротніца, часнотка.

Заданне 6.


1. Варвара ночы ўварвала, а дня прытачыла. 

Варвара – прысвятак у народным календары, дзень хрысціянскай пакутніцы (адзначаўся 4 снежня па старым стылі), які лічыўся ў народзе жаночым святам. У гэты дзень забаранялася прасці кудзелю; выпякалі вылепленыя з пшанічнага цеста галовы, рогі, капыты, вушы і імі кармілі хатнюю жывёлу, каб яна добра вялася. Пасля Варвары дзень паступова пачынаў расці. Добрае надвор’е на Варвару прадракала добры ўраджай ільну.

2. Прыйшоў Пятрок – апаў лісток; прыйшоў Ілья – апала два.

Пятрок – старажытнае земляробчае свята ў беларусаў і іншых славянскіх народаў, своеасаблівы працяг Купалля, якое адзначалася 29 чэрвеня па старым стылі. У беларускім фальклоры Пятрок – апякун хлеба і хлебаробаў. У старажытнасці на Петрака характэрна была варажба, аграрна-магічныя матывы якой спалучаліся з матывамі кахання і шлюбу. Пасля Петрака лета хілілася на восень.

Ілья (Ілля) – старазапаветны прарок, якога ўшаноўвалі як бажаство. Паводле біблейскага падання, тварыў цуды і жывым узнёсся на неба ў вогненнай калясніцы. З хрысціянізацыяй Русі вобраз Іллі зліўся з язычніцкім богам усходніх славян Перуном, увабраўшы ў сябе яго функцыі і рысы. У міфалогіі, даўніх вераваннях і фальклоры беларусаў Ілля – распарадчык дажджоў і навальніц, апякун земляробства, абаронца ад нячыстай сілы, але раззлаваны можа паслаць засуху. У народным календары свята Іллі (20 ліпеня па старым стылі) азначала канец лета і пачатак пахаладання, дажджоў.

3. Калі на Юр’я роса, сей грэчку і проса.
Юр’я (заступнік жывёлы і гаспадаркі) – старадаўняе гадавое свята земляробчага календара, якое адзначалася 23 красавіка па старым стылі. Да Юр’евага дня прымяркоўваўся першы выган статка ў поле, “на юр’еву расу”, якой у народных веравання надавалася цудадзейная моц. Юр’я лічылася святам пастухоў. Па надвор’і на Юр’е меркавалі пра поспех у гаспадарцы. Напрыклад, калі ў гэты дзень ішоў густы дождж, то лічылі: жыта ўрадзіцца густое, буйное; калі ж дождж толькі “крапіць” то будуць увесь год кароў даіць, бо лета выдасца багатае на траву.

4. Прыйшоў Мікола, не пытай ні ў кога, бяры сявеньку і (ды) сей памаленьку. 

Мікола – старадаўняе каляндарна-абрадавае свята. Вядомы два Міколы: веснавы, або цёплы (святкавалася 9 мая па старым стылі) і зімовы (6 снежня). У прыказцы гаворыцца пра веснавога Міколу, які паводле народных вераванняў, выступае заступнікам земляробства, клапоціцца пра ўраджай. Ён ходзіць па лясах, аглядае пасевы, папраўляе іх пасля зімы. На веснавога Міколу ўпершыню выводзілі коней на начлег пасля зімы.
Заданне 7.

	Словы
	Гукі
	Балы

	як
	[j] (сярэднепаднябенны), [к] (заднепаднябенны)
	1

	паказвай
	[к], [й]
	1

	дзе
	[дз’] (пярэднепаднябенны)
	1

	хаваеш
	[х] (заднепаднябенны), [j], [ш] (пярэднепаднябенны)
	1

	сваіх
	[j], [х]
	1

	ласосяў
	[с’] (пярэднепаднябенны)
	1


Заданне 8.


1) Хлапчанё (рознаскланяльны), 2) шкарпэткі (1 скланенне – шкарпэтка), 3) украінскія выбары (асобы тып скланення множналікавых назоўнікаў), 4) кішэнь (3 скланенне), 5) дражэ (нескланяльны), 6) драбіны – 1. Лесвіца; 2. Каляска, 3) Бакавая абрашотка ў калясцы; разм. (асобы тып скланення множналікавых назоўнікаў), 7) гваздзікі (2 скланенне – гваздзік), 8) Смаргонь (3 скланенне), 9) асяроддзе (2 скланенне), 10) БелТА (нескланяльны).

Заданне 9.

1) Злучнікі і злучальныя словы: але, гэтак; 2) Паўтор аднолькавых і аднакаранёвых слоў: Азаровіч – Азаровіч – Азаровіч; поле – полем; адпачыць – адпачынкаў; ішлося – ісці — не ішоў – толькі ісці; ногі – ногі. 3) Выкарыстанне сінанімічных слоў і выразаў: (жытнёвая) рунь – азімка; таптаць – рушыў – ішлося – ісці – заявяцца – не ішоў, а сунуўся; хацелася – вабіла; адпачыць – расцягнуцца на муражку – выпрастаць ногі і тулава – паддацца спакусе – расслабіцца. 4) Ужыванне займеннікаў: Азаровіч – ён (2 разы), у яго; Азаровіч, ласяня – яны; 5) Ужыванне няпоўных сказаў, члены сказа якіх узнаўляюцца з папярэдняга кантэксту: Шкадуючы таптаць жытнёвую рунь, Азаровіч рушыў у абход поля. Ішлося значна лепш... На які час пачуў палёгку, павесялеў. Радаваўся, што выратаваў ласяня... Але так было нядоўга. 6) Адзінства трывальна-часавых формаў дзеясловаў: рушыў у абход – месяц не толькі серабрыў, а і падсвечваў – паветра асвяжала і надавала сілы – пачуў палёгку, павесялеў – радаваўся, што выратаваў – спрабаваў уявіць – пачаў адчуваць – падбіўся – ламала паясніцу – не ішоў, а сунуўся – шлях здаваўся даўжэзным – хацелася адпачыць – вабіла расцягнуцца – не паддаўся спакусе – стрымаўся – ведаў – адкрылася. 7) Паўторная намінацыя (адно і тое ж паняцце называецца рознымі словамі): няма. 8) Словы адной тэматычнай групы: поле, рунь, лес, бярэзнік, мурава, азімка, на муражку (прырода); ногі – паясніцу – шыяй – тулава (часткі цела чалавека).

Заданне 10.

	№
	Выказнік
	Тып выказніка
	Спосаб выражэння

	1.
	пачуў палёгку
	састаўны іменны або (просты дзеяслоўны)
	дзеяслоў звязка пачуў + назоўнік палёгку

	2.
	хочацца быць бліжэй
	складаны
	Дзеяслоў-звязка хочацца + інфінітыў быць + прыслоўе бліжэй

	3.
	меўся быць ясны, сонечны, жнівеньскі, падзалочаны не толькі сонцам, але і першым пажоўклым лісцем
	складаны
	Дзеяслоў-звязка меўся + інфінітыў быць + прыметнікі ясны, сонечны, жнівеньскі + дзеепрыметны зварот падзалочаны не толькі сонцам, але і першым пажоўклым лісцем

	4.
	казка, радасць, смутак і боль
	састаўны іменны
	нулявая звязка + назоўнікі казка, радасць, смутак і боль

	5.
	не ўваскрасае
	просты дзеяслоўны
	адмоўная часціца не + дзеяслоў уваскрасае

	6.
	выведзем на чыстую ваду
	просты дзеяслоўны
	фразеалагізм вывесці на чыстую ваду


Заданне 11

1. Максім Гарэцкі


2. Уладзімір Жылка


3. Кастусь Каліноўскі

В а р ы я н т 3

Заданне 1

1. Колькі і якіх знакаў прыпынку не хапае: 10 косак (1 бал).

2. Які тып маўлення тэксту: апісанне (1 бал).

3. Назавіце лексічнае значэнне слоў ячмені і аўсы, ужытых у тэксце: поле, засеянае гэтымі злакамі (1 бал).

4. Якім словам аўтар назваў пустазелле, палявую шматгадовую расліну з жоўтымі кветкамі: свірэпка (1 бал).

5. Выпішыце падкрэсленыя словы, уставіўшы патрэбныя літары: выпрОстваюцца, перашЭптваюцца, пяШчотныя, дОрыць, цЕплыні (1 бала).

6. З першых трох сказаў выпішыце словы, у якіх усе зычныя глухія: што, шасцяць (1 бал).

Вясна непрыкметна перайшла ў лета. Дні паплылі над зямлёй светлыя, сонечныя, поўныя незлічоных пахаў травы і кветак. Адагрэтая за вясну зямля набрала сіл, і зеляніна на ёй расце і шырыцца з такой шпаркасцю, што калі прыслухацца ўважліва, дык уловіш, як выпростваюцца і цягнуцца каліўцы ўгору, і шасцяць, і перашэптваюцца. Жыта выйшла ў трубку, і месцамі на ім з’явіліся пяшчотныя каласкі з прыўзнятымі вусікамі. Зазелянелі ячмені і аўсы, пусціла пшаніца шырокія парасткі, загусцеў лён. І калі ўзнікне ветрык, ён чапляецца за збажыну і гуляе ў ёй, і песціцца, а поле здалёк нагадвае ў такі час мора, што злёгку хвалюецца і пераліваецца то светла-зялёнымі, то цёмна-сінімі фарбамі.


Усяму жывому зямля дорыць шчодрасць. Запярэсцілі, радуючы вока, рознакаляровыя краскі на ўзмежках і пожнях, расце збажына, а поруч з ёй вылазіць лапушысты асот, раскідвае галінкі свірэпка, змешваецца з жытняй і пшанічнай рунню пырнік, выцягваецца над суседзямі іглісты хвошч. Кожнае каліўца імкнецца ўхапіць больш святла, паветра і цЕплыні.

Тарас Хадкевіч

Заданне 2

	№
	Слова
	Утваральная база
	Спосаб словаўтварэння
	Фанетычныя змены, якія адбыліся пры словаўтварэнні

	1.
	а-жыццяв-і-(ць)
	жыццёв-(ы)
	прыставачна-суфіксальны
	чаргаванне [в]/[в’], [о]/[а]

	2.
	акан-іц-(ы)
	акн-(о)
	суфіксальны
	чаргаванне [Ø]/[а], [н]/[н’]

	3.
	дом-работніц-(а)
	дамашн-(яя) работніц-(а)
	абрэвіяцыя (складанаскар.)
	чаргаванне [а]/[о]

	4.
	сям-і-струн-н-(ы)
	сем-(Ø) струн-(Ø)
	асноваскладанне+ суфіксацыя
	чаргаванне [э]/[а], [м]/[м’]

	5.
	на-ледзь-Ø-(Ø)
	лёд-(Ø)
	прыставачна-бяссуфіксны
	чаргаванне [о]/[э], [д]/[дз’]


Заданне 3

	1.
	смачнае безэ
	безэ (фр. baiser = пацалунак) – пірожнае з узбітых яечных бялкоў і цукру

	2.
	старажытнае бусідо
	бусідо (яп. busido) – кодэкс паводзін самураяў у сярэдневяковай Японіі

	3.
	справядлівы вáлі
	вáлі (тур. vali) – 1) правіцель вілаету ў Турцыі; 2) генерал-губернатар у Іране

	4.
	вядомае вар’етэ
	вар’етэ (фр. variete) – эстрадны тэатр лёгкага жанру

	5.
	якаснае вержэ
	вержэ (фр. verge) – гатунак паперы, на якой ёсць узор (вадзяныя знакі) у выглядзе буйной прамавугольнай сеткі

	6.
	прыгожае дэкальтэ
	дэкальтэ (фр. decollete) – вялікі выраз у верхняй частцы жаночага адзення, які адкрывае шыю, плечы, верхнюю частку грудзей

	7.
	аўстралійскі кенгуру
	

	8.
	моднае кепі
	кепі (фр. kepi) – мужчынскі летні мяккі галаўны ўбор з казырком без аколыша.


Заданне 4

	№
	Сказ
	Марфалагічны статус
	Сінтаксічная функцыя

	1.
	Спынюся каля роднае хаціны. Я помню ўсё. Нічога не забыў.
	Адмоўны займеннік у форме роднага склону
	Прамое дапаўненне

	2.
	– Паслухай сюды, а возера нічога! – паведаміў сябру Міхась.
	Нязменны прыметнік. Выражае ацэнку прадмета і не мае ступеняў параўнання.
	Выказнік

	3.
	Хто вучыцца ў другую змену, тым яшчэ нічога, – можна выспацца і вывучыць урокі.
	Безасабова-прэдыкатыўнае слова (слова катэгорыі стану). Абазначае стан прадмета ці з’явы.
	Уваходзіць у састаў выказніка аднасастаўнага безасабовага сказа.

	4. 
	– А нічога жывуць беларусы: чыстыя гарады, прыгожыя вёскі! – прызнаўся аднойчы сябар з Германіі.
	Валодае прыкметамі прыслоўя, абазначае прыкмету дзеяння.
	Акалічнасць спосабу дзеяння.

	5.
	Віктар усміхнуўся, паклаў руку на маё плячо: – Нічога, Уладзімір Іванавіч, гэта пройдзе!
	Мадальная часціца з папаўняльным значэннем, якая ўтварае нечлянімы сказ.
	Членам сказа не з’яўляецца


Заданне 5

1. Тое, што адпавядае рэчаіснасці, ісціна. Праўда вочы коле (Прыказка).

2. Парадак, заснаваны на справядлівасці, сумленнасці. Ды пашлі ж ты, Божа, Праўду сваю тую з неба на зямельку, слязьмі залітую! (Ф. Багушэвіч).

3. У значэнні пабочнага слова. Сапраўды, на самай справе. Праўда, каб ведаў адразу, што чакае яго, мо яшчэ і падумаў бы: ці варта наважыцца на такое? (В. Быкаў).

4. Уступальны злучнік. Хоць і (разм.). Сенакос добры, праўда далекавата ад вёскі.

Заданне 6

	1. уездиться (о дороге), обмолотиться (о колосьях), отряхнуться (удалить грязь)
	абабіцца

	2. поджариться (о картошке), обгореть (на солнце)
	спячыся

	3. сразить (пулей), заколотить (дверь)
	забіць

	4. возвращать (взятое или утраченное), поварачивать (сено)
	варочаць

	5. насторожить, навострить (уши), поднять (воротник)
	наставіць

	6. воспитать (детей), вскормить (ягнёнка), взрастить (человека)
	выгадаваць


Заданне 7


Вушы свінні – свіныя вушы, вуліцы Брэста – брэсцкія вуліцы, бераг Волгі – волжскі бераг, прэмія Скарыны – Скарынаўская прэмія, суд таварышаў – таварыскі суд, дах з саломы – саламяны дах, сястра Косці – Косцева сястра, перапынак на абед – абедзенны перапынак, курлыканне жураўля – жураўлінае курлыканне, чалавек без імені – безыменны чалавек.

Заданне 8

1. Нашы бацькі і дзяды мелі непахісную ўпэўненасць у перамозе над ворагам.

2. Сказ правільны.

3. Сказ правільна пабудаваны.

4. Ляснік спыніўся. Відаць (напэўна), ён не чакаў убачыць на гэтай сцежцы лася. (Слова ‘бачна’ ў сучаснай беларускай літаратурнай мове не можа мець статус пабочнага слова)

5. Канец года – час справаздачна-выбарчых сходаў на прадпрыемствах і ва ўстановах. (Выбарны – узнікае ў выніку выбараў; выбарчы – звязаны з правядзеннем выбараў)

Заданне 9

Наперадзе – гэта значыць, у дадзены момант або ў будучыні; назадзе – у мінулым, за час жыцця. Прыказка вучыць, што на станаўленне асобы вялікі ўплыў робяць веды, набытыя на працягу жыцця і вопыту.

Лексічная пара пярэдні-задні старажытная па свайму паходжанню і бытаванню. У адпаведнасці з тым, паводле якіх значэнняў яны супрацьпастаўляліся, утвараемыя імі антанімічныя апазіцыі выражалі:

1) супрацьлеглыя паняцці каардынацыйнага зместу: “такі, які знаходзіцца, размяшчаецца наперадзе і такі, які знаходзіцца размяшчаецца ззаду”: Пярэдні конь скочыў на загоны, цягнучы за сабой на павадзе задняга. (І. Пташнікаў).

2) супрацьлеглыя паняцці часавага зместу: “пярэдні – ‘такі, які будзе’, задні – ‘такі, які быў раней’. Прыкладна з такім значэннем сустракаліся гэтыя словы яшчэ ў паэме “Слова пра паход Ігаравы” (“...переднюю славу сами похитим, а заднюю ся сами поделим”). Аднак у старабеларускай мове апазіцыя пярэдні-задні як назва супрацьлеглых часавых адносін, як сцвярджае прафесар У.М.Лазоўскі, не замацавалася ў лексічнай сістэме старабеларускай мовы і сучаснай беларускай літаратурнай мовы. Старажытнае часавае значэнне гэтых слоў прасочваецца сёння толькі ў асобных словазлучэннях. Адно з іх – гэтая прыказка.

Заданне 10

Выраз “Добрай ночы” – гэта развітанне – перад тым, як людзі кладуцца спаць, а выраз “Добрай раніцы” – гэта прывітанне – у час сустрэчы людзей.

Заданне 11

	№.
	Пісьменнік
	Месца нараджэння
	№
	Пісьменнік
	Месца нараджэння

	1.
	Я.Купала
	фальварак Вязынка
	6.
	І.Мележ
	вёска Глінішча

	2.
	Я.Колас
	вёска Акінчыцы
	7.
	У.Караткевіч
	горад Орша

	3.
	Ф.Багушэвіч
	фальварак Свіраны
	8.
	М.Гарэцкі 
	вёска Малая Багацькаўка

	4.
	К.Крапіва
	вёска Нізок
	9.
	А.Куляшоў
	вёска Саматэвічы

	5.
	К.Чорны
	маёнтак Боркі
	10.
	Ф.Скарына
	горад Полацк


В а р ы я н т 4

Заданне 1

На тое, што зацвярдзелыя зычныя былі мяккімі, указваюць назоўнікі з мяккай асновай зямля, дзень і інш. Назоўнікі на зацвярдзелыя звычайна маюць канчаткі, якія фанетычна (фаналагічна) супадаюць з канчаткамі назоўнікаў з мяккай асновай, а не з цвёрдай. Для гэтага дастаткова параўнаць скланенне назоўнікаў вада (цвёрдая аснова), зямля, дзень (мяккая аснова) і назоўнікаў мяжа, шаша, корч:

	Склоны
	Назоўнік з цвёрдай асновай
	Назоўнікі з мяккай асновай
	Назоўнікі з асновай на зацвярдзелы

	Н.
	вада
	Зямл-я, дзень
	Мяж-а, шаш-а, корч

	Р.
	вады
	Зямл-і, дн-я
	Мяж-ы, шаш-ы, карч-а

	Д.
	вадзе
	Зямл-і, дн-ю
	Мяж-ы, шаш-ы, карч-у

	В.
	ваду
	Зямл- ю, дзень
	Мяж-у, шаш-у, корч

	Т.
	вадой
	Зямл-ёй, дн-ём
	Мяж-ой, шаш-ой, карч-ом

	М.
	вадзе
	Аб зямл-і, дн-і
	На мяж-ы, шаш-ы, корч-ы


Заданне 2

	№.
	Пытанне
	Адказ

	1.
	Якое слова па сваёй семантыцы выпадае з агульнага рада: ільнянішча, грачанішча, бульбянішча, папялішча, люцэрнішча? Выпішыце і патлумачце сваё рашэнне. 

(2 балы)
	Лішняе слова -- папялішча = пажарышча ‘месца, дзе быў пажар’. Усе астатнія словы маюць значэнне ‘месца, дзе штосьці расло’

	2.
	Хто лішні ў кампаніі дзяўчат: сяброўка, каляжанка, манерка, швагерка, свякроўка? Выпішыце. (1 бал)
	Манерка – 1) паходная пляшка; 2) круглая бляшанка (разм.)

	3.
	Як называюць: 1) ‘снег, які толькі што выпаў’ (1 бал); 2) ‘у вясельным абрадзе: месца (звычайна дзяжа, пакрытая кажухом), куды садзяць нявесту, часам жаніха’. (1 бал)
	1) пароша; 

2) пасад


Заданне 3

1. Исследвание процесса речи – даследаванне працэсу маўлення. 2. Пламенная речь – палымянае слова (прамова). 3. Завёл речь о ... – пачаў размову пра ... . 4. У парня непонятная речь – у хлопца невыразнае вымаўленне. 5. Об этом не было и речи – пра гэта і гаворкі не было. 6. Прямая (косвенная) речь – простая (ускосная) мова.
Заданне 4
	Тэма: “Уласцівасці чалавека і якасці яго характару”
	Прыклад фразеалагізма
	Что абазначае фразеалагізм

	Шчырасць. Адкрытасць. 
	Ад шчырага сэрца (душы)
	З усёй шчырасцю, непасрэднасцю, адкрытасцю.

	Воля. Настойлівасць.
	Сцяўшы зубы
	Перасільваючы сябе, стрымліваючы свае пачуцці (рабіць што-небудзь)

	Розум. Кемлівасць.
	Мець <сваю> галаву на плячах.
	Быць дастаткова разуменым, кемлівым.

	Бесклапотнасць
	Мора па калена; сам чорт не брат.
	Нічога не страшна, нічога не значыць, усё хоць бы што.

	Адносіны да працы.
	Не пакладаючы рук; закасаўшы рукавы; душы паслухаючы.
	Не шкадуючы сіл, шчыра, старанна.


Заданне 5

1. Слова зернясклад утворана шляхам асноваскладання.

2. Слова каморнік (устар.) ‘спецыяліст па межаванню і землеўпарадкаванню’ з’яўляецца невытворным, паколькі не мае сувязі са словам камора 1. ‘халоднае памяшканне пры хаце для захоўвання запасаў ежы, адзення і іншых хатніх рэчаў’; 2. ‘бакоўка ў вясковай хаце, дзе спяць’.

3. Слова бондар – ‘майстар па вырабу драўлянай пасуды (бочак, дзежак, цаброў і пад.)’ з пункту гледжання сучаснай літаратурнай мовы таксама невытворнае; гістарычна: бонд-ар.


4. Слова мінулае ўтворана марфалагічна-сінтаксічным спосабам (пераход прыметніка ў назоўнік – субстантывацыя).


5. Слова загс утворана ад спалучэння ‘аддзел запісаў актаў грамадзянскага стану’.

Заданне 6

Плеаназм – моўны зварот, у якім без патрэбы паўтараюцца аднолькавыя ці блізкія па значэнні словы.

1. У такі святочны дзень на сцэну выносяць сцягі, уручаюць памятныя сувеніры. 2. На Усебеларускім з’ездзе ад Мінскай вобласці будуць прысутнічаць 95 чалавек дэлегатаў. 3. Жыхары новага аграгарадка з радасцю расказалі аб перспектывах на будучыню. 4. Нашы поспехі ў сельскай гаспадарцы – вынік паляпшэння агратэхнікі. 5. Студэнтам трэцяга курса С. Міхайлаву і В. Пятрову была аб’яўлена вымова за прагул заняткаў без уважлівых прычын. 6. Аляксея аднакурснікі называлі аніматэр кампаніі.

	№
	Лішняе(ія) слова(ы)
	Тлумачэнне.

	1.
	Памятныя
	Сувенір – ‘памятны падарунак’ (від плеаназма – двухслоўнае спалучэнне, у якім словы маюць сходнае значэнне.

	2.
	Чалавек
	Від плеаназма – словазлучэнне, у якім адно са слоў называе родавае паняцце, другое – відавае. Ні ў каго не ўзнікае сумнення, што дэлегаты – людзі. 

	3.
	на будучыню
	Адно са значэнняў слова перспектыва – ‘будучыня’ і таму слова будучыня тут лішняе. Від плеаназма – словазлучэнне, у якім значэнне аднаго слова з’яўляецца істотным кампанентам другога.

	4.
	Лішніх слоў няма
	Агратэхніка – ‘тэхналогія вырошчвання і апрацоўкі сельскагаспадарчых культур’

	5.
	без уважлівых прычын
	Прагул – ‘няяўка, нявыхад на работу, на заняткі без уважлівых прычын’.

	6.
	кампаніі
	Французскае запазычанне аніматэр мае значэнне ‘душа кампаніі’.


Заданне 7

1. У жніўні школа не працуе: дзеці на канікулах. 

2. Дзеці на канікулах – у жніўні школа не працуе.

1. У абодвух выпадках простыя сказы звязаны прычынна-выніковымі адносінамі. Але ў першым сказе спачатку канстатуецца падзея, а потым называецца яе прычына (‘школа не працуе, таму што...’). У другім сказе спачатку называецца прычына, а потым указваецца на яе вынік (‘калі дзеці на канікулах, то ...’).

2. У вусным маўленні гэты розны змест можа выражацца а) розным парадкам слоў і б) асаблівасцямі інтанацыі (у першым выказванні яна паслядоўна паніжаецца да канца фразы, а ў другім – спачатку павышаецца, а затым захоўваецца прыкладна на адным узроўні).

3. У пісьмовым маўленні розны змест выражае: а) парадак слоў і б) розныя знакі прыпынку: двукроп’е і працяжнік.
Заданне 8

	Сказы
	Катэгарыяльнае значэнне, граматычныя асаблівасці слова адзін

	Пастухі, адзін ужо ў немаладых гадах, марудлівы і паважны, другі намнога маладзейшы, порсткі і рухавы, няспешна пасоўваючыся за чарадой, то сыдуцца разам, то зноў разыдуцца ўбакі (В. Гардзей).
	Лічэбнік: мае значэнне пэўнай колькасці, якое можа быць абазначана лічбай; магчыма замена яго другім членам лічбавага рада (натуральна, што пры гэтым зменіцца лексічнае значэнне слова).

	Хлопцы, якія стаялі каля дуба, былі адных гадоў з намі.
	Прыметнік: абазначае прымету прадмета, з’яўляецца сінонімам да прыметніка аднолькавы.

	Паэзія валодае адной дзіўнай уласцівасцю: яна вяртае слову першапачатковую свежасць.
	Займеннік: указвае на няпэўную прымету прадмета, сінонімам да яго выступае няпэўны займеннік нейкі.

	Адны зоркі ўзрадаваліся першаму марозу, бо свяцілі ярчэй, чым у цёплыя летнія ночы.
	Часціца: служыць сродкам лагічнага выдзялення слова, перад якім стаіць, магчыма сінанімічная замена  абмежавальна-выдзяляльнай часціцай толькі.


Заданне 9

	№
	Пытанне
	Адказ

	1.
	Тып маўлення? (0,5 бала)
	Разважанне

	2.
	Чым характарызуюцца тэксты гэтага тыпу?

(1 бал)
	1) Дазваляюць выявіць прычынна-выніковыя адносіны паміж прадметамі, з’явамі, пацвердзіць ці абвергнуць меркаванне. 2) Кампазіцыйная схема складаецца з трох частак: а) частка, якая патрабуе доказу (тэзіс) – першы сказ; б) доказ, які мае некалькі аргументаў – наступныя 5 абзацаў; в) абгрунтаваныя вывады – апошнія 5 сказаў.

	3.
	Чаму аўтар вылучыў у тэксце столькі абзацаў?

(0,5 бала)
	Кожны абзац тэкста – значная думка, новая мікратэма.

	4.
	Якім спосабам вылучаныя абзацы звязваюцца ў суцэльны тэкст?

(1 бал)
	Абзацы звязваюцца ў суцэльны тэкст пры дапамозе 1) паўтору аднакаранёвых слоў: Купала, Купалле, купальскі (агонь), купалаўскае (вогнішча), Купалавага (слова), (агонь) Янкі Купалы; 2) анафара апошніх чатырох радкоў (паўтараецца злучнік каб).


Заданне 10

	№
	Сказы
	Тлумачэнне

	1.
	Шмат малінаўскай моладзі вучылася ў гарадах (А.Гурскі).
	выказнік мае форму адзіночнага ліку, бо дзейнік выражаны спалучэннем назоўнік з няпэўна-колькасным значэннем + назоўнік у форме роднага склону.

	2.
	Прабіла дзве гадзіны (А. Гурскі)
	выказнік мае форму адзіночнага ліку, бо дзейнік выражаны колькасна-іменным спалучэннем, якое абазначае адрэзак часу.

	3.
	Чацвёра салдат вывелі з кустоў сабак (Э.Самуйлёнак)
	выказнік мае форму множнага ліку, бо падкрэсліваецца актыўнасць дзеяння і дзейнік выражаны спалучэннем колькаснага лічэбніка і назоўніка са значэннем асобы.

	4.
	Узвілося некалькі чорных дымных ракет (М. Лынькоў).
	выказнік мае форму адзіночнага ліку, бо размешчаны перад дзейнікам, які выражаны спалучэннем няпэўна-колькаснага слова некалькі і назоўніка ў форме роднага склону множнага ліку.


Заданне 11
1. Колькі гукаў у слове “прыхадзень”? – 8 гукаў.

2. Якое лексічнае значэнне слова “прыхадзень”? = (размоўнае) – ‘прашэлец’,’ прыблуда’ (разм.), ‘чужы, не тутэйшы чалавек’.

3. У чым падабенства ідэі верша Л.Рублеўскай і “Прадмовы” Ф.Багушэвіча да зборніка “Дудка беларуская”?
У Багушэвічавай “Прадмове” ёсць такія радкі: “Шмат было такіх народаў, што страцілі наперш мову сваю, так як той чалавек прад скананнем, катораму мову займе, а потым і зусім замёрлі. Не пакідайце ж мовы нашай беларускай, каб не ўмёрлі! Пазнаюць людзей ці па г а в о р ц ы, ці па адзежы, хто якую носе; ото ж г а в о р к а, язык і ёсць адзежа душы”. Т. ч. два аўтары – паэт ХІХ ст. і наша сучасніца – заклікаюць да аднаго: вывучаць, паважаць, праслаўляць і не адракацца ад роднай мовы, каб жыць вечна, каб быць самімі сабой.

4. Чаму аўтарка параўноўвае НАС з “чужынцамі”? 1) бо па-беларуску многія не гавораць; 2) бо па-беларуску многія не разумеюць, паколькі адвыклі; 3) бо пачуць родную гаворку ў Мінску – гэта падзея; 4) бо прызвычаіліся і не жадаем аспрэчваць ганебны тэзіс, што “беларуская мова – мова “вясковая”.

В а р ы я н т 5

Заданне 1


Спалучэнне [шч], якое маецца ў слове расчоска [рашчоска], можа быць перададзена на пісьме наступнымі спалучэннямі літар: -шч- як у слове шчасце; -жч- як у слове перабежчык; -зч- як у слове грузчык; -сшч- як у слове расшчодрыцца; Гэта дае нам 4 варыянты напісання слова расчоска: 1) рашчоска, 2) ражчоска, 3) разчоска, 4) расшчоска.


Спалучэнне [ска] можна перадаць на пісьме наступнымі літарамі: -зка- як у слове казка; -шска- як у слове латышская; -жска- як у слове нясвіжская; -зска- як у слове французская. Гэта дае нам яшчэ 4 варыянты напісання: 1) расчозка, 2) расчошска, 3) расчожска, 4) расчозска,


Калі злучыць першыя чатыры варыянты з другімі, могуць атрымацца наступныя напісанні: 1) рашчозска, 2) ражчозска, 3) разчозка, 4) расшчозка, 5) рашчошска, 6) ражчошска, 7) разчошска, 8) расшчошска і г. д.

Заданне 2

1. Нам за кароткі тэрмін неабходна ўстанавіць ступень забруджання тэрыторыі Гомельскай вобласці. (У сказе ўказваецца на стан). 2. Прачытванне перад сном адной-дзвюх старонак гістарычнай прозы стала любімым заняткам Андрэя. (У сказе ўказваецца на працэс). 3. Празмерна гаваркі дзед пачаў надакучваць прысутным. 4. За возерам, усеяным рознакаляровай вадаплаўнай птушкай, шарэе прадаўгаваты павільён, каля якога, распускаючы хвасты, праходжваюцца (прагульваюцца) паўліны і павы. 5. Сябрам неабходна было дапытацца праўды. 6. Юнакі і дзяўчаты, звяртайце ўвагу на парады старэйшых! 7. Бацькі павінны заахвоціць дзяцей да спорту. 8. Сяргей закахаўся ў Вольгу.

Заданне 3


1. Калі абазначаюць членаў адной сям’і: сям’я Івановых, Васільевых, Давыдавых і г. д. 


2. Калі абазначаюць тыпы людзей: Нашы продкі – Глебы, Яраславы – сейбітамі мудрымі былі. 


3. Для выражэння адмоўнай ацэнкі з характарам тыповасці. Пры гэтым адбываецца пераход уласнага назоўніка ў агульны: зёлкіны, каліберавы, гарлахвацкія, кручковы, пісулькіны.

Заданне 4

1. Гавядзіна – ялавічына, 2. Тамаванне – запруда, дамба; 3. Абэцадлы – вучэнне, грамата; 4. Атрамант – чарніла; 5. Бугайнік – дурнічнік (кусты, на якіх растуць дурніцы); буячнік, буёчнік. 6. Відомасць – уяўнасць; 7. Вобцас – адразу, хутка, з усіх ног; нечакана, рэзка, стрымгалоў; 8. Каберац – дыван; 9. Каламеса – смецце, бруд, гразь; ‘сыпучы пясок’; 10. Пляцка – коржык, пернік; ‘пляскаты кандытарскі выраб’.

Заданне 5

Не-за-мен-н-ы, не-вы-каз-н-а, да-з-бір-а-ць, не-да-сяг-а-льн-ы, за-не-пакой-эн-ы, па-з-рыв-а-ць.

Заданне 6

Стыль: афіцыйна-справавы (афіцыйна-дзелавы)
1) Словы ўжываюцца толькі ў прамым значэнні. 2) Наяўнасць тэматычна абумоўленых спецыяльных слоў і тэрмінаў: установы, прадпрыемствы, трэсты, гаспадарчыя адзінкі; пастанова, служба, пасада, кіраўнік. 3) Выкарыстанне абрэвіятур: ЦВК БССР, ВСНГ БССР. 4) Адсутнасць экспрэсіўных моўных сродкаў. 5) Наяўнасць функцыянальна абумоўленых лексічных паўтораў, якія дазваляюць пазбегнуць няправільных тлумачэнняў: трэстам, гаспадарчым адзінкам, прадпрыемствам. 6) Напісанне лічэбнікаў арабскімі лічбамі: 15 ліпеня 1924 г., 15 ліпеня 1928 г.; парадкавыя лічэбнікі даюцца з абавязковым склонавым канчаткам: 2-й сесіі. 7) Прамы парадак слоў – галоўны прынцып канструявання сказаў. 8) Ужыванне пасіўных канструкцый: Выключэнні дапускаюцца з асабістага ў кожным выпадку дазволу кіраўніка... 9) Наяўнасць канструкцыі са складаным злучнікам: Дзеля чаго загадваю: 10) Ужыванне стандартных сінтаксічных канструкцый, клішэ: Згодна з пастановай 2-й сесіі ЦВК БССР ад 15 ліпеня 1924 г., апарат падлеглых ВСНГ БССР устаноў і прадпрыемстваў павінен быў з 15/VI-1927 г. перайсці на працу па-беларуску.
Заданне 7


Выбар памяншальна-ласкальнага суфікса звязаны з падзелам адзначаных назоўнікаў па схемах націску, а таксама з тым, на што заканчваецца аснова зыходнага назоўніка.


1. Калі зыходныя назоўнікі ва ўсіх формах скланення захоўваюць націск на аснове, то пры ўмове заканчэння асновы на адзіночную зычную, выбіраецца суфікс –чык-: кефір – кефіра – кефіру – кефірчык, самавар – самавару – самавары – самаварчык, матор – маторы – маторамі – маторчык, сіроп – сіропы – сіропчык, бульвар – бульварамі – бульварчык. Калі аснова зыходнага слова заканчваецца збегам зычных – выбіраем суфікс -ік- (-ык): штамп – штампы – штампамі – штампік, аркестр – аркестры – аркестрык, кадр – кадрамі – кадраў – кадрык.

2. Калі зыходныя назоўнікі ва ўсіх формах скланення, дзе ёсць канчатак, маюць націск на канчатку, то выбіраецца суфікс –ік- (-ык-). Да іх адносяцца словы камар, камары, камарамі – камарык, стол, сталы, сталамі – столік; двор, двары, дварамі – дворык, сухар – сухары, сухароў – сухарык.

3. Калі зыходныя назоўнікі ў адзіночным ліку захоўваюць націск на аснове, але ў множным ліку пераносяць яго на канчатак, то ў такім выпадку выбіраецца суфікс –ок-: лес, лесу, лесе, лясы – лясок, горад – горадзе, гарадоў – гарадок, вечар, вечарам, вечарамі – вечарок, сыр, сыру, сырам – сыры, сыроў – сырок, голас, голаса, голасам, галасы, галасоў – галасок, востраў, востравам, астравы – астравок.

Заданне 8


Негатыўнае ўспрыняцце гарбуза звязана з тым, што гэтая расліна (у спелым выглядзе) мае ўнутры парожнюю поласць, г. зн. ён часткова пусты. А пустыя прадметы, як вядома, маюць адмоўныя асацыяцыі. Напрыклад, шырока распаўсюджана прыкмета, згодна з якой сустрэча з чалавекам, які нясе пустыя вёдры, прыносіць няўдачу, няшчасце. 

Заданне 9

1. За табой зойдуць аднакласнікі? Наўрад. (Слова наўрад – гэта прыслоўе, якое мае значэнне ‘мала верагодна’. Яно, як правіла, ужываецца ў размоўным стылі ў якасці самастойнага сказа і сэнсава звязана з папярэднім выказваннем. Наўрад ці – гэта часціца. Яна заўсёды ўжываецца перад выказнікам для выражэння сумнення ў верагоднасці сказанага. Наўрад ці трэба тлумачыць, што пафас верша – адмаўленне вульгарнага калектывізму... (Р. Бярозкін) (Лепешаў І. Наўрад і наўрад ці. – Роднае слова. – 2003. – № 11. – С. 69).


2. Правільна: развалісты – з пахістваннем з боку ў бок.

3. Брыгада Антося ўжо трэці дзень тралявала лес за далёкім хутарам. (Падцягвала, падвозіла). Траліць – лавіць сеткай, вялікім тралам рыбу.


4. Даганяць сяброў Андрэю давялося на суседскім баркасе. (Баркарола – лірычная песня венецыянскіх лодачнікаў, а таксама інструментальны ці вакальны твор у стылі такой песні)


5. Правільна.


6. Падхапіў Пятрусь арэшкавы кій ды пайшоў сабе праз незнаёмы лес. (арэшнікавы зараснік).


7. Правільна.


8. Камандзір батальёна прызначыў Сцёпкавага бацьку парламенцёрам у час сустрэчы з прадстаўнікамі праціўніка.

Заданне 10

1 сказ: Пры замене як на што даданая частка не мае сэнсу. Значыць, замяніць нельга. 2 сказ: Са словам як даданы сказ указвае, якім чынам адбылося дзеянне. Пры замене як на што даданая частка ўказвае, што дзеянне адбылося. 3 сказ: Са словам як, калі на яго прыпадае лагічны націск і яно з’яўляецца злучальным словам, даданы сказ мае значэнне, якім чынам з’явілася новая дзеючая асоба. Пры замене як на злучнік што даданая частка абазначае толькі факт таго, што новая асоба з’явілася.

Заданне 11

1. Лішні твор – “Зацюканы апостал”, аўтар якога А.Макаёнак.


2. Лішні твор – “Кастусь Каліноўскі”, аўтар якога Уладзімір Караткевіч.


3. Лішні твор – “Радавыя”, аўтар якога Аляксей Дудараў.

В а р ы я н т 6
Заданне 1.

Словы совет, большэвік, пролетарый, рэволюцыя, соцыялізм, комуна, комунізм, комсамол, піонер, Комінтэрн, Профінтэрн, профсоюз і вытворныя ад іх з’яўляюцца выключэннямі з правіла акання (правапіс о, э а). Усе гэтыя адзінкі належаць да гэтак званых 12 рэвалюцыйных і інтэрнацыянальных слоў, якія з мэтай пралетарскай інтэрнацыяналізацыі беларускай мовы ў 1933 г. (рэформа беларускага правапісу) патрабавалася пісаць так, як у рускай мове, адкуль яны былі запазычаны (г.зн. у іх літара о на ўзор рускай мовы захоўвалася ў ненаціскным становішчы).

Заданне 2.

1. Словы, якія цалкам адрозніваюцца гукавым складам: басэ́тля – контраба́с, бляха́р – жестя́нщик.
2. Словы, якія адрозніваюцца асобнымі гукамі: банкру́т – банкро́т, бікла́га – бакла́га. 

3. Словы, якія не супадаюць марфемным складам: абхітры́ць – перехитри́ть, барсучаня́ – барсучо́нок і інш.
4. Словы, якія адрозніваюцца месцам націску: пара́ліч – парали́ч, крапіва́ – крапи́ва.

5. Словы, якія адрозніваюцца асобнымі гукамі і месцам націску: баро́даўка – борода́вка, пра́дзедаўскі – праде́довский.

6. Словы, якія не супадаюць марфемным складам і месцам націску: абу́тнік – обувщи́к, важычаня́ – ежо́́нок.
7. Словы, якія не маюць аднаслоўных адпаведнікаў у рускай мове: кіях – кукурузный початок, клі́чнік – восклица́тельный знак.

8.  Словы, якія супадаюць значэннем і гукавым складам, але адрозніваюцца граматычным родам: боль м. – боль ж., саба́ка м. – соба́ка ж.
Заданне 3.

1. “Алё” – дзейнік, выражаны выклічнікам. 2. Князь – прыдатак (азначэнне), выражаны назоўнікам. 3. У яго – дапаўненне, выражанае займеннікам з прыназоўнікам. 4. Адпачыць – акалічнасць мэты, выражаная інфінітывам. 5. Не таварыш – выказнік, выражаны назоўнікам з адмоўнай часціцай. 6. Сям’я лебядзей – дзейнік, выражаны назоўнікам з назоўнікам роднага склону без прыназоўніка.

Заданне 4.

Сцюдзёнай, вадзе, сярдзітай, лебядзей.

Заданне 5.

Віцебская ратуша, пабудаваная пасля таго, як горад у тысяча пяцьсот дзевяноста сёмым годзе ўслед за Магілёвам і Пінскам атрымаў Магдэбургскае права, была бачна здалёку, за колькі вёрст ад месца. Позняе асенняе сонца, што шчодра ў той кастрычніцкі дзень свяціла над Віцебскім краем, ярка ззяла на вялікіх шыбінах вузкіх і высокіх аканіц ратушы з разьбянымі балонамі. Калі гадзіннік на ратушы паказаў поўдзень, дзверцы, адмыслова зробленыя ў цыферблаце, расчыніліся, і коннік з мячом у руцэ, а за ім і фігура, што сімвалізавала час, уся ў белым, з касой на плячы, выехалі з дзверцаў і павольна праплылі вакол цыферблата. Звонкія, трохі пранізлівыя гукі музыкі паплылі над натоўпам, што стаяў на плошчы і зачаравана пазіраў на відовішча.

В. Іпатава

Стыль: мастацкі, тып маўлення: апісанне.

Заданне 6.


1. Цапстрыкі – дробныя рэчы хатняга скарбу, цапу-лапу – спехам, абы-як. Зафіксаваць гэтыя словы ў тлумачальным слоўніку беларускай мовы патрэбна з паметай разм. (размоўнае). 2. Серпеньскія – жнівеньскія. Зафіксаваць гэтае слова ў ТСБМ трэба з паметай уст. (устарэлае). 3. Мацыён – прагулка з мэтай адпачынку. Слова зафіксавана ў ТСБЛМ з паметай кніжн. 4. Прысуседзіцца – сесці побач, блізка каля каго-небудзь. У ТСБЛМ слова фіксуецца з паметай разм. 5. Інсургент – удзеньнік узброенага паўстання супраць урада, паўстанец. У ТСБМ з паметай уст.

Заданне 7.

Астрыжаце΄ся, мітусіце΄ся, спадзеяце΄ся.

Заданне 8.

	словы, якія маюць матэрыяльна выражаны канчатак
	словы з нулявым канчаткам
	словы, якія канчатка не маюць

	кед-ы
	валапюк
	затрымацца

	заклейва-юць
	пяцьсот
	трывожна

	здзірванел-ы
	задрамаў
	піяніна

	вакцынацы-я
	каравай
	БелТа

	твай-му
	
	паклаўшы


Заданне 9.


1. Сродак чалавечых зносін і выказвання думкі з уласцівымі яму фанетыка-граматычным ладам і лексічным фондам. Беларуская мова. 2. Сукупнасць унармаваных сродкаў выражэння славеснай творчасці, уласцівых індывідуальнай манеры пісьменніка; стыль. Мова Янкі Купалы. 3. Здольнасць гаварыць. У хворага адняло мову. 4. Сістэма знакаў, гукаў, сігналаў, якія перадаюць інфармацыю. Мова лічбаў. 5. Асаблівасць маўлення, манера гаварыць. Дзіцячая мова. 6. адз.., перан., чаго. Тое, што тлумачыць сабой што-небудзь, паясняе. Мова фактаў.

Заданне 10


Адказ.

1) Шыльдачкі ўтрымліваюць паведамленне: “Не ўваходзьце, калі не жадаеце быць пакусанымі”.

2) Першы надпіс “Злы сабака” – гучыць агрэсіўна. З дапамогай гэтай шыльдачкі гаспадар інфармуе, што яго сістэма ўласнасці заснавана на сіле. Ён нібы гаворыць усім, хто знаходзіцца побач: “сабака злы, і гаспадар, зразумела, таксама”.

Другі надпіс “Асцярожна, сабака!” гучыць чалавекалюбіва. Ён сведчыць пра тое, што сістэма ўласнасці гаспадара сядзібы заснавана на засцярозе, папярэджанні ўсіх, хто знаходзіцца побач і збіраецца рабіць штосьці дрэннае ў адносінах да яго (пратэкцыянізм – ‘палітыка дзяржавы, накіраваная на засцярогу сваёй гаспадаркі ад канкурэнцыі з боку іншых краін’). Значэнне надпісу: “сцеражыцеся сабакі, сядзіба знаходзіцца пад аховай”.

Трэці надпіс “Вартавы сабака” – простая канстатацыя факта. З дапамогай гэтай шыльдачкі гаспадар паведамляе, што яго сістэма ўласнасці заснавана на законнасці. Надпіс інфармуе: “сабака вартуе прыватнае ўладанне, такое маё законнае права”.


Каментарый.

Як адзначае французскі лінгвіст Р.Барт, у жыхароў, якія павесілі такія шыльдачкі, вострае пачуццё ўласнасці. У адным і тым жа паведамленні чытаюцца тры выбары, тры вобразы мыслення, тры віды ўласнасці. З дапамогай мовы сваёй шыльдачкі гаспадар кожнай сядзібы стварае для сябе надзейнае сховішча ў выглядзе пэўнага вобраза, пэўнай сістэмы ўласнасці.

Заданне 11


Макаранічныя верш – гэта від жартоўнага ці сатырычнага верша, камізм якога ствараецца перанасычанасцю тэксту варварызмамі, падпарадкаванымі марфалагічным законам роднай мовы паэта. Разлічаны на чытача, які ведае значэнне ўведзеных у верш замежных слоў і выразаў і можа ў поўнай меры спасцігнуць камічны эфект ад іх перайначвання, ад суседства з роднамоўнай лексікай. Напрыклад:

Яко ценцерук у лесе балбоча,

Так мое сэрцэ – да цябе сакоча!

Ні верашчака, кілбаса, сялянка – 

Ніц ні міло – без цябе, каханка!

Рве се мэ сэрцэ – як тая атоса,

Кеды торгаё пшэклентэ калёса!...

(“Плач пакінутага каханай”)

(Энцыклапедыя літаратуры і мастацтва Беларусі. Т.3, с.401-402)

Заданне 1

	асіміляцыя – прысваенне

бутон – пупышка

клетка – каморка

гербарый – зельнік

гібрыд – мяшанец
	коп’епадобны – дзідаваты
каробачка – пушачка

кручок – гаплік

паразіт – чужаед

хларафіл – лістазелень


Заданне 2


1. Вялікая колькасць беларускіх слоў, якіх няма у сучаснай рускай літаратурнай мове, сустракаюцца ў той ці іншай форме ў паасобных рускіх гаворках. 

3. Часта бывае так, што ў творы ёсць відавочныя прыкметы часу, а твор гэты ніяк не назавеш сучасным.


Каментар. 

Дзеясловаў адсутнічаць і прысутнічаць не было ў беларускай мове дасавецкага перыяду. У пісьмовай мове яны з’явіліся ў пачатку 20-х гадоў ХХ ст. і сталі сінонімамі да дзеясловаў быць і не быць, знаходзіцца і не знаходзіцца, ёсць і няма, аднак адрозніваюцца ад усіх гэтых пар тым, што адносяцца толькі да людзей. Іх ужыванне ў адносінах да жывёл, да рэчаў і прадметаў або да абстрактных паняццяў – парушэнне літаратурнай нормы. 

Заданне 3.

1. Гарэць у руках – ‘хутка і спорна рабіць што-небудзь’. 
2. Поўнай жменяй – ‘шчодра, не шкадуючы’. 
3. гнуць спіну – ‘цяжка працаваць’. 
4. Узяць голымі рукамі – ‘авалодаць без цяжкасці’. 
5. Злажыць рукі – ‘нічога не рабіць, бяздзейнічаць’.

Заданне 4.

1) адсутнасць абазначэння мяккасці зычных [н] – агну, агон (агню, агонь); [л] – тилко (толькі); [ц] – палиц (паліць); 

2) адсутнасць асобага знака для абазначэння [ы]: кожни, узевши, приходзиш і інш.; 

3) адсутнасць літары ў, замест якой ужываецца літара в (узевши, слов);

4) адсутнасць літары і (гук [і] абазначаецца знакам и).

Заданне 5.


Такая сітуацыя, у якой займеннікі ніхто і ўсе будуць з’яўляцца кантэкстуальнымі сінонімамі, магчыма толькі тады, калі гэтыя займеннікі стаяць пры выказніку з адмоўнай часціцай не: Ніхто не прыйшоў у школу і Усе не прыйшлі ў школу.

Заданне 6.


Аварскія паслы, смуглыя, са смалянымі валасамі, заплеценымі ў косы, апранутыя ў вузкае адзенне, аздобленае футрам, былі чорныя, як гракі. Галоўны пасол, каржакаваты, крываногі, з вачамі, быццам прарэзанымі асакой, жмурыўся пры святле паходні, пільна прыглядаючыся да славянскіх князёў. Дабрабыт зразумеў: пасол блізарукі і міжвольна падумаў, што такі чалавек мусіць бачыць далёка душою, інакш не здолее дасягнуць пастаўленай мэты. 

(З. Дудзюк)

Стыль – мастацкі.

ЗАЎВАГА. У тэксце арыгінала слова мусіць не выдзяляецца коскамі. Калі ж вучні коскі паставяць, думаецца, за памылку лічыць не варта.

Заданне 7.
	№
	Назва канструкцыі
	Прыклад з тэксту

	1.
	Адасобленыя азначэнні
	а) паслы, смуглыя, са смалянымі валасамі, заплеценымі ў косы, апранутыя ў вузкае адзенне, аздобленае футрам;

б) пасол, каржакаваты, крываногі, з вачамі; 

	2.
	Адасобленыя акалічнасці
	пільна прыглядаючыся да славянскіх князёў;

	3.
	Параўнальныя звароты
	чорныя, як гракі; з вачамі, быццам прарэзанымі асакой;



Пабочнае слова МУСІЦЬ варта разглядаць як варыянт, г. зн. балы за яго не налічваць і не здымаць.

Заданне 8.


Паходня – пераносная свяцільня ў выглядзе ліхтара на доўгай палцы або наматанага на канец палкі прасмоленага пакулля; факел. 


Князь – правадыр войска і правіцель вобласці ў феадальнай Русі. 

Заданне 9.

Паўтор слова ПАСОЛ (3 разы).

Заданне 10.


Тып маўлення: апавяданне з элементамі апісання. Тэкст сюжэтны, перад намі ўнутраны маналог, у якім думка пераважае над развіццём дзеяння, што паглыбляе змест твора. У тэксце расказваецца, што адбываецца з чалавекам ў складанай жыццёвай сітуацыі, што творыцца ў яго душы, як ён сябе паводзіць.


Стыль тэксту мастацкі. Перад намі мастацкі празаічны маналог, які адлюстроўвае рэчаіснасць вайны ў мастацкім вобразе і ўздзейнічае на думкі і пачуцці чытача. Тэкст вызначаецца канкрэтнасцю; апісваецца душэўны стан канкрэтнага чалавека (Зосі), канкрэтная мясцовасць (балота), на фоне якой разгортваюцца падзеі. Выкарыстоўваюцца пераважна словы з канкрэтным значэннем (сляды, боты, трава, снег, бярозкі, лазняк, алешнік, компас, ісці, даць). 


Вобразнасць і эмацыянальнасць тэксту надаюць словы:

а) з пераносным метафарычным значэннем: цягнулася балота, сцяжынка прапала, компас навёў бы на падазрэнне;

б) з ацэначнымі адценнямі значэння: адсырэлыя, лапленыя, замерзлае, пакручастая , патрэпаны;

в) эмацыянальна-экспрэсіўная: тоненькая, сцяжынка;

г) дзеясловы, якія канкрэтызуюць дзеянне і ствараюць дынамізм пачуццяў: ішла, згубіла, прамінула, прапала, перайсці, пералезці, выбрацца.
Пераважаюць апавядальныя складаныя сказы, з дапамогай якіх ствараецца ўзрушаны стан чалавека ў трагічнай сітуацыі.

Заданне 11

1. Міхась Чарот – паэма “Босыя на вогнішчы.

2. Кузьма Чорны – аповесць “Лявон Бушмар”.

3. Аркадзь Куляшоў – верш “Ліст з палону”, паэма “Варшаўскі шлях”.

4. Пімен Панчанка – верш “Беларускім настаўніцам”.

5. Янка Брыль – апавяданні “Галя”, “Надпіс на зрубе”.

Заданне 1

[c’] – [п’эс’н’ай] (1 раз);

[э] – [п’эс’н’ай, л’эб’адз’інаjу, шэпчуцца, дал’ін’э] (4 разы);

[й] – [п’эс’н’ай, л’эб’адз’інаjу, з’імн’іjа, jавар, калінаjу, сумнай, jарам] (7 разоў); 

[б’] – [л’эб’адз’інаjу] (1 раз); 

[і] – [л’эб’адз’інаjу, зімнія, калінаю, даліне] (5 разоў); 

[т] – няма 


Аўтар гэтых радкоў – Янка Купала. Верш “Явар і каліна”.
Заданне 2
1. Матчына хата ў змрОку дрЫмотным. ВОкны распятыя. Голыя сцЕны. І правадоў учАрнелыя вены пОўняцца цішай, як токам грЫмотным. (Р. Барадулін) 2. Таму ўжо будзе, мусіць, год, вучЭбную стрАльбу праходзіла пЯхота. (К. Крапіва) 3. Гарачы мЯдовы водАр ідзе з раніцы, поўнай сцішанага звону. (Л. Левановіч) 4. Народ, зямля, радзіма – за іх свЯты прЭстыж, за гэта трЫадзінства дзЯды ішлі – на крыж. (М. Маляўка) 5. Сярод паэтаў, арЫштаваных па сфабрыкАванай справе Саюза вызвалення Беларусі, быў і Уладзімір Мікалаевіч Дубоўка. ОрдЭр на яго арЫшт дзЕвятнаццатага ліпЕня тысЯча дзЕвяцьсот трыццатага гОда падпісаў намеснік старшыні АДПУ СССР сУмнавядомы Гірш Ягода. (У. Міхлюк)

1) учарнелыя, стральбу, водар, сфабрыкаванай; 

2) дрымотным, грымотным, трыадзінства, арыштаваных, арышт;

3) вучэбную, прэстыж, ордэр.

Заданне 3

На твары Чухноўскага адбілася стомленасць.

— У мяне, разумееш, нешта мая Імэла прыхварэла.

— Хто гэта Імэла – жонка ці дачка? – спытаў Малашкін, хоць ведаў, каму належыць такое імя.


— Ну хіба ты не ведаеш? Дачка...


— Імя цікавае.


— Гэта азначае ў скароце – Інстытут Маркса – Энгельса – Леніна. Імэла.

Заданне 4

	1.
	адрына, пуня.

	2.
	азярод.

	3.
	альтанка.

	4.
	аснач, плытагон.

	5.
	бурыме.

	6.
	гайня.

	7.
	выжла.


Заданне 5

Адрозненні ва ўжыванні гэтых займеннікаў звязаны з тым, што ў рускай мове займеннік “друг друга” складаецца з назоўнікаў, а ў беларускай мове “адзін аднаго” яго часткі суадносяцца з лічэбнікамі-займеннікамі.

	Руская мова
	Беларуская мова

	Братья любят друг друга.
	Браты любяць адзін аднаго // адзін другога.

	Брат и сестра любят друг друга.
	Брат і сястра любяць адно аднаго // адно другога.

	Родители и дети любят друг друга.
	Бацькі і дзеці любяць адны другіх.


Заданне 6

Біць у літаўры! 

(Літаўры – ‘ударны музычны інструмент у выглядзе двух паўшар’яў, абцягнутых скурай’).

Заданне 7


Для замены не ўласцівых дзеепрыметнікаў пры перакладзе з рускай мовы на беларускую ўжываюцца:


1. Даданыя сказы: Свет погасшей звезды – Святло зоркі, якая патухла.


2. Дзеепрыметнікі з суфіксамі –н-, -ен-, -ан-, -т-: сильно уставший – моцна стомлены, потухший костер – патушанае вогнішча (касцёр).


3. Дзеепрыслоўі: великолепно владеющий языком – добра валодаючы мовай.


4. Дзеясловы: благодарю за ўгощение, но я не пьющий – дзякую за пачастунак, але я не п’ю.

5. Прыметнікі: все это были воображаемые преграды – ўсё гэта былі ўяўныя перашкоды.

6. Назоўнікі: купающиеся – купальшчыкі, рассказывающий – апавядальнік.

7. Развітыя прыдаткі: вещества, стимулирующие рост растений – рэчывы-стымулятары росту раслін.


8. Дзеепрыметнікі, якія не нясуць сэнсавай нагрузкі, ў перакладах апускаюцца: Дети услышали доносившиеся звуки баяна. – Дзеці пачулі гукі баяна.

Заданне 8

У пісьмовым тэксце ініцыялы ставяцца пасля прозвішча ў двух выпадках: 1) калі тэкст носіць афіцыйны, “казённы” характар (акт, пратакол, пастанова, указ); 2) калі для прозвішча важным з’яўляецца яго месца па алфавіце сярод іншых прозвішчаў (бібліяграфічны спіс, тэлефонная кніга і інш.)


Ва ўсіх астатніх выпадках рэкамендуецца ставіць ініцыялы не пасля, а перад прозвішчам.

Заданне 9
1. Абіваць ногі (біць ногі) – ‘хадзіць куды-небудзь доўгі час’.

2. Атрымліваць ў некалькіх вёрстах – нарматыўнае: атрымліваць за некалькі вёрст – у беларускай мове пры вызначэнні адлегласці ўжываюцца словазлучэнні з прыназоўнікам за, а ў рускай мове – з прыназоўнікам в.

3. Па-траб-ава-л-а-ся, па-знач-а-л-а-ся, з’-яв-і-л-а-ся, з-раб-і-ў-Ø-ся. 

Заўвага. Паводле марфемнага слоўніка, у слове патрабавалася трэба выдзяць суфіксы –ав-, -а-, што, на наш погляд, не з’яўляецца лагічна апраўданым. Але паколькі такі факт ёсць, то яго неабходна ўлічваць пры праверцы і паказе работ вучням. Калі хтосьці з удзельнікаў не напіша гэтае слова і падчас прагляду работ абгрунтуе свой выбар, то такому вучню абавязкова трэба будзе дабавіць +0,5 бала.

Заданне 10

Гэта часціца, якая ўзмацняе эматыўную семантыку, служыць для выражэння эмоцыі здзіўлення.

Заданне 11

1. Вярцінскі А. “Рэквіем па кожным чацвёртым”.

2. Маўр Я. “Палескія рабінзоны”.

3. Дайнека Л. “Меч князя Вячкі”.

4. Купала Янка. “Магіла льва”.

5. Міцкевіч А. “Гражына”

Заданне 1


[image: image1]
Заданне 2

	Група
	Падгрупы
	Мовы

	Славянская

(каля 300 млн чалавек)
	Усходняя
	Беларуская, руская, украінская

	
	Заходняя
	Чэшская, славацкая, польская, сербалужыцкая, палабская (мёртвая)

	
	Паўднёвая
	Балгарская, сербская, харвацкая, славенская, македонская, стараславянская (мёртвая)


Заданне 3.


Гарбата лімонная, Оперны тэатр (прыпынак), прыпынак “Растворна-бетонны вузел”, каўбаса звычайная, удзельнікі Вялікай Айчыннай вайны абслугоўваюцца без чаргі, батон асобы, гадзіны працы з 10 да 18, канцылярскія тавары, кошт білета 300 рублёў, лабаранцкая.
Заданне 4


1) Аўдыенцыя. 2) Пакгауз. 3) Аўт. 4) Трыумф. 5) Шэдэўр. 6) Шлагбаум. 7) Натарыус. 8) Страус.
Заданне 5


Полшестаста – 550 (пяцьсот пяцьдзесят); полчвартаста – 350 (трыста пяцьдзесят); полсема – 6,5 (шэсць цэлых пяць дзесятых); полчварта – 3,5 (тры цэлыя пяць дзесятых).

Заданне 6

Адной з асаблівасцей беларускай мовы з’яўляецца тое, што санорныя гукі ў ёй ужываюцца пераважна, за невялікім выключэннем, ў суседстве з галоснымі. Гэта асаблівасць уплывае на вымаўленне і правапіс асобных слоў і форм слоў.

У размоўным стылі ў словах тыпу спектакль, міністр, аркестр, дзе па суседству з санорнымі адсутнічаюць галосныя, часта з’яўляецца кароткі галосны, і вымаўляюцца такія словы [с’п’эктакªл’], [м’ін’істªр], [арк’эстªр].

У некаторых словах гэты галосны замацаваўся і як літаратурная норма фіксуецца на пісьме: рубель з рубль, карабель з карабль, дзёран з дзёрн і г. д.

Такім чынам, тэндэнцыя да пазбягання спалучэнняў зычных з санорнымі і стала асноўнай прычынай таго, што ў беларускай літаратурнай мове:

· ў канцы некаторых слоў адбылося адпадзенне санорных. Так, напрыклад, утварыліся боязь, жандар, Мсціслаў, жораў і некаторыя іншыя;

· з’явіліся канчаткі -аў, -яў у родным склоне множнага ліку назоўнікаў: кафедра – кафедраў, багна – багнаў, выдра – выдраў, лазня – лазняў; 
· з’явіліся прыстаўныя галосныя: імжачка, аржаны, ілгуння.

Заданне 7

Словы першай групы ўжываюцца ў абагульненым значэнні з негатыўным адценнем, таму яны заўсёды пішуцца з малой літары, хаця і з’яўляюцца індывідуальнымі назвамі людзей.

Словы другой групы – гэта мянушкі людзей, таму яны, згодна з правілам, заўсёды пішуцца з вялікай літары.

Заданне 8
	ораторский
	5
	даверанасць
	1

	красноречивый
	4
	замардаваць
	2

	доверенность
	1
	запалены
	3

	доверительность
	6
	красамоўны
	4

	изнурить
	2
	красамоўніцкі
	5

	сострунить
	7
	давернасць
	6

	воспалённый
	8
	замардаць
	7

	зажжённый
	3
	запалёны
	8


Заданне 9


Стаялі – дзеяслоў, пачатковая форма стаяць, незакончанае трыванне, непераходны, незваротны, незалежны стан, 2-е спражэнне, у абвесным ладзе, прошлым часе, множным ліку; у сказе выконвае сінтаксічную ролю выказніка.

Заданне 10.

[Кажуць] – няпэўна-асабовы; 

Неяк у сярэдзіне зімы мне трэ было дабрацца да аднаго з самых аддаленых ад райцэнтра калгасаў. – безасабовы
Цяжка трапіць туды ў такую пару. – безасабовы
Людзей набралася поўны кузаў. – безасабовы
[здаецца, ціха было] – безасабовы
[Вось ужо i дзялянку праязджаем] – пэўна-асабовы.
(дзе восенню лес ceклi) – няпэўна-асабовы.
[Глядзіце, глядзіце] – пэўна-асабовы.
[жар-птушка] – намінатыўны (назыўны).
[зноў кідае нас на снежных калдобінаx] – безасабовы.

Прыгажосць! – намінатыўны (назыўны).
[Шкада] – безасабовы.
Заданне 11


Асноўнымі складнікамі паняцця “флексія” з’яўляюцца наступныя:


1) флексія – марфема, якая побач з іншымі марфемамі з’яўляецца значымай часткай слова;


2) флексія можа быць матэрыяльна выражанай і нулявой;


3) флексія – словазменная марфема, якая носіць узаемназамяняльны характар, але ў той жа час захоўвае сваё марфемнае адзінства як канчатак слова;


4) флексія – часцей за ўсё канцавы лінейны морф слова, знешні канчатак (хаця магчыма і ўнутраная флексія).


5) флексія выконвае не толькі словазменную, але і словаўтваральную функцыю;


6) флексія частка словаформы зменнай лексемы, а не яе асновы;


7) флексія проціпастаўляецца аснове ў граматычным, а не ў лексічным аспекце, паколькі флексія – носьбіт толькі граматычнага значэння;


8) флексія выражае комплекс граматычных значэнняў розных граматычных катэгорый адной і той жа словаформы зменнай часціны мовы; без гэтага флексія не існуе;


9) флексія – асноўны граматычны сродак атрыбутыўнай сувязі адной словаформы з другой у словазлучэнні ці сказе;


10) флексія, каардынуючы дзейнік і выказнік, арганізуе прэдыкатыўны цэнт сказа; 


11) флексія ўтварае парадыгму іменных і дзеяслоўных лексем, а таксама арганізуе прэдыкатыўныя адзінкі.

Гук [з’]:


знесці, зіма.





Гук [з]: 


зорка, зычыць. 





Гук [ш]:


пагрузчык.





Гук [ж]:


пад’язджаць.





Гук [с’]:


вылазь, везці.





Гук [с]:


мароз, казка.





Літара


З

